
Wurd  foarôf
Foar  jo  leit  wer  in  nij  nûmer  fan  ús  blêd.  Reinder  
Posthuma  draacht  wer  in  stikje  by  en  dêr  binne  
wy  as  redaksje  bliid  mei,  want  oars  hienen  wy  mei  
syn  twaën  Klaaikluten  folle  moatten    en  dat  kin  
net  de  bedoeling  wêze.  Nettsjinsteande  it  besykjen  

Miedema  en  in  stik  oer  de  Jongama’s  fan  Boazum  
en  Raerd  fan  Philippus  Breuker.  Likegoed  hoopje  
wy  dat  de  lêzers  der  har  plesier  oan  belibje  sille.  
It  mei  dan  skiednis  wêze,  âld  nijs  is  it  net.  Dêr  
soenen  wy  ek  gjin  nocht  oan  hawwe,  om  oaren  
mar  nei  te  kôgjen.  Wy  hawwe  dernei  stribbe  om  
oars  sjen  te  litten  nei  bekende  of  minder  bekende  
dingen.  Frits  Sieperda,  de  opmaakman,  hat  ús  tige  
holpen  mei  foto’s.  

de  fraach  oft  wy  fêsthâlde  kinne  oan  trije  nûmers  
it  jier.  As  it  oan  de  redaksje  leit,  wurde  dat  twa.  

De  redaksje  

Foto  omslach:  It  Wommelser  Ald  Hiem,  dat  yn  
dizze  bydrage  sintraal  stiet  (foto:  Frits  Sieperda)

Op  it  Wommelser  Ald  Hiem;;
It  hûs  op  ’e  súdeasthoeke  (1714-­1832)

De  âlde  Wommelser  Suderhaven  sjoen  nei  de  Trekfeart  ta  
(ca.  1950).  Op  it  plak  rjochts  lei  yn  de  18e  ieu  it  hûs-­mei-­
hôf  dat  yn  dit  stik  sintraal  stiet

Jelle  Miedema

Dit  stik  giet  oer  in  hûs  en  de  eigeners,  neistlizzers,  
hierders  en  bewenners  fan  dat  hûs  op  it  noard-­
westen  fan  de  Wommelser  Suderhaven  oftewol  it  
suden  fan  it  Hiem,  no  it  Ald  Hiem.  Ik  slút  dêrmei  
myn  ‘Om  de  Suderhaven  hinne’-­bydragen  foar-­
earst  ôf  en  meitsje  in  begjin  mei  it  (Ald)  Hiem.  
Wat  plak  oanbelanget  giet  dit  stik  oer  spesifyk  
it  hûs  op  it  súdeasten  fan  it  Hiem  en  wat  tiid  
oanbelanget  oer  de  perioade  fóár  de  komst  fan  it  
kadaster,  hjir  meast  de  18e  ieu.  

De  bewenningsskiednis  fan  in  doarp  fóár  de  
komst  ca.  1820-­30  fan  it  kadaster  is  net  altyd  
maklik  te  rekonstruearjen.  Neist  keap  en  ferkeap,  
fêstlein  yn  proklamaasje-­akten,  wurde  huzen  
verurven,  opsplitst  yn  keamers,  oerdien  oan  de  di-­
akonije  en  sa  mear.  Dêr  komt  by  dat  mei  de  komst  
fan  in  nij  hûs  op  in  ‘kâld’  of  ûnbeboud  stee  ek  it  
patroan  fan  neistlizzers  feroaret.
Dat  alles  jildt  by  útstek  foar  it  Wommelser  (Ald)  
Hiem,  mar  sa  ûnwis  as  de  18e-­ieuske  ûntjouwing  
fan  dat  Hiem  is,  sa  wis  is  de  begrinzing  dêrfan:  
súdlik  de  Suderhaven  (no  strjitte),  westlik  de  
Trekfeart,  noardlik  de  (net  mear  besteande)  
herberch  ‘Het  Wapen  van  Hennaarderadeel’,  
noardeastlik  de  pastorijetún  en  eastlik,  skieden  
troch  earder  in  opfeart  nei  de  pastorijetún  ta,  de  
hiemen  fan  huzen  oan’e  westkant  fan  de  Keatse-­
baan.  Fierders  waard  it  Hiem  eartiids  troch  in  
grutte  steech  of  ‘gemene  straat’  opsplitst  yn  in  
west-­  en  eastkant  en  dat  jout  al  mei  al  genôch  
hâldfêst  om  alteast  in  oantal  huzen  goed  lokali-­
searje  te  kinnen.  Wol  sitte  der  hiaten  en  ûndúdlik-­
heden  yn  de  proklamaasje-­akten,  mar  wêr  moog-­
lik  wurde  ûntbrekkende  gegevens  oanfolle  mei  
materiaal  út  oare  boarnen  fan  it  nedergerjocht.
De  mearwearde  fan  dy  gegevens,  ek  foar  net-­

Wommelsers,  is  dat  se  in  belangrike  oanfolling  
foarmje  op  it  materiaal  út  de  tsjerkeregisters,  
de  Doop-­,  Trou-­,  Begraaf-­  en  Lidmatenboeken  
(DTBL-­boeken).  

Kommende  en  geande  minsken

Under  de  18e-­ieuske  eigeners  en  bewenners  fan  

ambachtslju  en  keaplju,  skippers  en  rinteniers  en  
ûnder  de  hierders  komme  we  earmfâden  en  lju  as  
de  juffers  Titia  en  Wietske  Apollonia  van  Sminia  
tsjin.  It  is  in  grut  ferskaat  oan  minsken,  beroppen  

nammen.
Oan  it  Hiem  binne  sawol  Hiemstra’s  as  Hie-­
minga’s  ferbûn  en  dat  ropt  de  fraach  op  oft  hja  

harren  ta-­  of  efternamme  ûntliend  ha  oan  datselde  
Hiem.  Ik  slút  dat  net  út,  sels  net  dat  de  Hiemstra’s  
dy’t  dêr  no  noch  wenje  rjochtstreeks  ôfstamme  

ûndersyk  nei  dien  wurde.  Oer  de  Hieminga’s  is  

harren  efternamme  yn  Hinnaarderadiel  fêstlizze  
lieten  (Website  Tresoar:  ‘Familienamen’  1811).  
De  akten  litte  ek  sjen  wannear’t  in  famyljenamme  
foar  it  earst  brûkt  waard.  De  skriuwwize  is  net  al-­
tyd  gelyk,  mar  dat  is  fóár  1811  net  ûngewoan.  De  
stavering  lei  doe  net  fêst  en  in  sekretaris,  dûmny  
of  pastoar  fan  utens  wie  net  altyd  like  goed  
bekend  mei  al  dy  ‘lokale’  nammen.  Wat  opfalt  is  
dat  fóár  1811/12  al  hiel  wat  minsken  ferbûn  oan  it  
Hiem  in  efternamme  brûke;;  nammen  dy’t  ik  hjir  
foar  alfêst  it  híele  Hiem  even  byinoar  set  (sjoch  it  
blokje).

Agema;;    Bauta/Bouta;;  Bontjema/Bon-­
tiema/Buntjema;;  Born;;  Bruininga;;  Fok-­
kens;;  Hanebuth/Hannebuth;;  Hesselius;;  
Hieminga/Hijemi[n]ga;;  Hiemstra;;  Janson;;  
Kingma;;  Kolk,  van  der;;  Cuperus/Kuperus;;  
Lobberonk/Lubbronk;;  Nauta;;  Siderius;;  
Sjonstra;;  Sminia,  van;;  Stapert;;  Sterringa;;  
Stienstra;;  Tijleman/Tieleman;;  Tymersma/
Tiemersma;;  Wijngaarden.                                              

Al  dy  ta-­  of  efternammen  binne  mar  íen  kant  
fan  de  medalje.  Net  minder  ynteressant  binne  de  
doop-­  of  foarnammen.  Lang  hat  op  it  plattelân  fan  
Fryslân  in  tradysje  fan  it  systematysk  trochjaan  
fan  foarnammen  stân  holden  en  dus  is  it  hiel  goed  
mooglik  dat  guon  lêzers  fan  Klaaikluten  ûnder  
al  dy  nammen  ek  dy  fan  harren  eigen  foarâlden  
tsjinkomme.  En  dan  doel  ik  net  allinnich  op  
lêzers  út  Wommels.  Nim  de  bern  fan  de  Hiem-­
ster  skippers.  Skippers  wienen  altyd  op  paad  en  
hienen  rûnom  kontakten,  saken  dy’t  ta  útdrukking  
komme  kinne  yn  sawol  de  berteplakken  as  de  
partners  fan  harren  bern.  Ik  bin  dat  foar  de  aar-­
dichheid  ris  neigongen  foar  twa  bern  fan  skipper  
Sjouke  Simmes  van  der  Meer  en  Trijntje  Gerlofs  
Terpstra  (folget;;  sjoch  ek  noat  1)  en  we  krije  dan  
it  folgjende  byld:

1.    Walletje,  berne  Frentsjer  29.5.1802,  yn  1820  
tsjinstfaam  by  boer  Riemer  Wopkes  ûnder  
Easterein  (ynv.  1,  fol.  54),  tr.  RK  14.5.1825,  
sûnder  berop  te  Wommels,  Fedde  Feddes  Post-­
ma,  bakkersfeint  te  Jorwerd,  berne  Boazum  
23.3.1797,  soan  fan  Fedde  Gosses  en  Marijke  
Johannes,  letter  ‘winkeliersche’  te  Mantgum,

2.    Simme,  berne  Hitzum  7.9.1807,  skipper  te  
Wommels,  tr.  Wommels  5.1.1833  Antje  Corne-­
lisdr.  Romkes,  tsjinstfaam  te  Easterein,  berne  
Lytsewierrum  6.6.1812,  dochter  fan  Cornelis  
Klazes  Romkes,  arbeider  te  Easterwierrum,  en  
Yttje  Reins  Galama.

It  kin  hast  net  oars  as  ek  minsken  út  it  âlde  Baar-­
deradiel  ha  foarâlden  ôfkomstich  fan  it  Ald  Hiem  
yn  Wommels.  Yn  elts  gefal  lit  dit  foarbyld  fan  iere  
‘Littenserdielsters’  sjen  dat  de  wrald  fan  de  Hiem-­
sters  net  by  Wommels  en  Hinnaarderadiel  ophold.  

De  akten

Yn  ek  dit  stik  oer  de  bewenningsskiednis  fan  
Wommels  ha  ik  de  nammen  fan  opienfolgjende  ei-­
geners  en  bewenners  fet  makke,  om  sa  it  ferrin  fan  
eigendom  en  bewenning  better  folgje  te  kinnen.  
De  neistlizzers,  dy’t  foar  dy  skiednis  net  minder  
belangryk  binne,  krije  ekstra  oandacht  yn  koarte  
taljochtings  op  de  akten.  Dy  taljochtings  binne  ta  
stân  kommen  mei  help  fan  oare  akten,  de  website  

it  Argyf  fan  Fryslân  (FAF).  Omdat  it  om  boarnen  
út  meast  Hinnaarderadiel  giet,  wurde  allinnich  
boarnen  dy’t  net  út  Hinnaarderadiel  binne  apart  
oanjûn.
Níj  is  dat  ik  foar  de  beskriuwing  fan  de  akten  –  
meast  proklamaasje-­akten,  mar  ek  oare  –  in  fêste  
yndieling  brûk.  In  grut  oantal  gegevens  kin  sa  
makliker  opnommen  en  ferlike  wurde.  Wat  yndie-­
ling  nei  tiid  en  plak  oanbelanget,  ha  ik  it  materiaal  
wêr  mooglik  per  hûs  yn  gronologyske  folchoar-­
der  setten.  Dat  kin  yn  dit  stik  ek  maklik,  want  de  
lokaasje  fan  it  hûs  yn  kwestje  leit  dúdlik  fêst  (wat  
net  foar  alle  huzen  op  it  Hiem  jildt,  mar  dêroer  
in  oare  kear).  Dan  noch  íen  opmerking  foardat  ik  
oergean  op  de  akten  sels.  De  aardichheid  fan  al  dy  
akten  is:  Wat  stiet  der  yn?  En  net  minder:  Wat  stiet  

der  nét  yn?  As  der  systematysk  net  sprake  is  fan  
it  ûnderhâld  fan  in  mienskiplike  skieding  (stek,  
muorre  of  gevel),  dan  is  dat  ek  ynformaasje.

It  hûs  op’e  súdeasthoeke  fan  it  Hiem

1714:  In  ‘huijsinge,  hovinge  cum  annexis  (…)  op  
’t  hiem  tot  Wommels’  (ynv.  49,  fol.  173).
Omskriuwing:  It  hûs  is  frij  fan  grûnpacht;;  belêste  
mei  it  heale  ûnderhâld  fan  in  stek  tusken  dit  hôf  
en  dat  fan  Willem  Clasen;;  it  rinnende  jier  beswier-­
re  mei  hier  à  14  carg.,  foar  de  keaper  en  ferkeaper  
elk  de  helte.
Neistlizzers:  net  neamd.
Bewenner:  Hessel  Ysbrants  cum  uxore  (mei  de  
frou).
Ferkeaper:  Symon  Jans,  boer  te  Wommels.
Keaper:  Jan  Piebes  Sterringa,  keapman  te  Ljou-­
wert,  en  syn  frou  Geertie  Wiemers.
Keapsom:  240  carg.

Taljochting:
-­     Neistlizzers  wurde  net  neamd,  mar  oare  
   boarnen  befêstigje  dat  de  noardlike  neistlizzer  
   de  boppeneamde  Willem  Clasen  wie.  Dy  wie  
   dêr  eigener  fan  in  hôf  (sjoch  ek  de  taljochting  
   ûnder  1731).
-­       Bewenner  Hessel  Ysbrands  (x  Sydske  Dirx)  
   wenne  yn  1692  yn  in  hûs  eastlik  fan  de  Suder-­
   haven  (sjoch  eardere  Klaaikluten).
-­       De  ferkeaper  is  boer  en  it  sil  wol  gean  om  
   Simen  Jansen,  yn  1698  boer  op  stim  33  ûnder  
   Wommels,  tr.  Wo  10.6.1660  Auck  Lieuwes,  
   beiden  by  harren  houlik  fan  Wommels.  Yn  
   1713  seit  Sijmon  Jans,  boer  te  Wommels,  oan  
   Abel  Douwes  de  hier  op  fan  in  hûs  (ynv.  5,  
   fol.  9),  dat  mooglik  wie  dat  dit  hûs  op  it  Hiem.
-­       Op  11.6.1686  trout  te  Ljouwert  Jan  Piebes  mei
   Gertie  Wiemers  en  op  11.4.1697  lit  Jan  Pybes,  
   houtkeapman  te  Ljouwert,  dêr  in  soan  Wym-­
   mer  dope  (de  mem  dan  net  neamd).

1719,  1723:  Jan  Piebes,  yn  1723  mei  op’e  nij  de  
tanamme  Sterringa,  wurdt  as  eastlike  neistlizzer  
fan  it  hûs  op  de  súdwesthoeke  neamd.  

1731:  In  ‘huijsenge  en  hovenge  cum  annexis’  
(ynv.  50,  fol.  84  verso).  
Omskriuwing:  Frij  fan  grûnpacht  en  op  12  maaie  
1731  frij  fan  hier.  De  keaper  hat  mei  de  noardlike  
neistlizzer,  elk  foar  de  helte,  it  ûnderhâld  fan  in  
stek.
Neistlizzers:  Westlik  ‘de  Steeg’  en  Laas  Wijbes  
Hieminga,  noardlik  Willem  Clasen,  eastlik  Tjerk  
Eelkes  en  súdlik  ‘de  so  genaemde  haven’.
Bewenners:  Edo  Stienstra  cum  soc.
Ferkeaper:  Jan  Piebes  Sterringa,  keapman  te  
Ljouwert.
Keaper:  Trijntie  Jelles,  widdo  Cornelis  Jans  te  
Wommels.
Keapsom:  250  gg.

Taljochting:
-­      Noardlike  neistlizzer  Willem  Clasen  wie  skip-­

Steech.  By  syn  hûs  hearde  eastlik  fan  de  Steech  
en  súdlik  fan  de  pastorijetún  in  hôf.

-­       Eastlike  neistlizzer  Tjerk  Eelkes  wie  mr.  
   skuonmakker  en  wenne  oan  de  Keatsebaan.  It  
   hiem  efter  syn  hûs  dêr  grinzge  oan  it  hôf  fan  
   Jan  Piebes  Sterringa.
-­      Westlike  neistlizzer  Laas  Wiebes  Hieminga,  
   boer,  wie  eigener  fan  ferskate  huzen  en/of  
   keamers  op’e  westside  fan  it  Hiem.  Hy  komt  
   yn  in  folgjende  bydrage  oan  bar.
-­       Ede  Stienstra  wenne  earder  op  de  westside  fan  
   it  Hiem.  Yn  1705  is  (dizze?)  Ede  Stienstra  
   kurator  oer  IJsbrant  Cornelisz  fan  Easter-­
   wierrum  (aut.  HEN  akte  244).
-­      Cornelis  Jans,  fan  Wommels  trout  dêr  2.4.1693
     mei  Trijntje  Jelles,  ek  fan  Wommels.  Trijntje  
   Jelles  widdo  Cornelis  Jans  is  yn  1706  en  1721
   lidmaat  te  Wommels.  Yn  1728  is  Cornelis  Jans’
   widdo  boerin  op  stim  28  ûnder  Wommels  en  
   yn  1734  wennet  hja  dêr  noch  bûten  de  buorren.

Oer  de  perioade  1731-­1781  ha  ik  oangeande  dit  
hûs  gjin  gegevens  fûn,  mar  wol  fan  de  noardlike  
neistlizzer.  Yn  1770  wurdt  as  eastlike  en  súd-­
like  neistlizzer  fan  it  twadde  hûs  westlik  op  it  
Hiem,  d.i.  twads  sjoen  fanôf  de  haven,  neamd:  de  
‘executeur  Janson  en  Trijntje  Ymes’  (ynv.  52,  fol.  
59  verso).  Lykwols,  dat  moat  fêst  in  fersin  wêze,  
alteast  foar  in  part.  Oannimlik  is  dat  doetiids  by  it  

twadde  hûs  westlik  fan  en  oan  de  Steech  in  bleek  
of  tún  eastlik  fan  de  Steech  lei.  Eastlik  en  súdlik  
fan  dy  bleek  of  tún  soe  dan  it  hûs  en/of  hôf  fan  
Janson  en  Trijntje  Ymes  socht  wurde  moatte,  mar  
dy  wienen  (as  opfolgers  fan  de  earder  neamde  
Willem  Clasen)  eigeners  fan  it  hôf  dat  eastlik  en  
noardlik  fan  it  hûs-­mei-­hôf  op’e  súdeasthoeke  
lei.  Mei  oare  wurden,  yn  de  akte  fan  1770  wienen  
Janson  en  Trijntje  Ymes  eastlike  en  noardlike  
neistlizzers.

1781:  In  ‘huisinge  en  hovinge  cum  annexis’  (ynv.  
53,  fol.  28).
Omskriuwing:  Frij  fan  grûnpacht  en  belêste  mei  

belêste  mei  it  ûnderhâld  fan  ‘wallen,  straten,  
stekkagien  als  van  ouds’  en  hat  mei  de  noardlike  
neistlizzers  it  ûnderhâld  fan  in  stek.  De  keap  is  
ynklusyf  al  it  mobile  guod,  útsein  de  ‘gek’  op  de  
skoarstien.
Neistlizzers:  Westlik  ‘de  Steeg’  en  Tjepke  Jans  
cum  soc.,  noardlik  Gerrit  Heerts  en  Jan  Douwes  
en  eastlik  en  súdlik  ‘de  Have’.
Hierders:  De  ‘welgeborene  Juffers’  Titia  en  
Wieske  Apolonia  van  Sminia.
Ferkeaper:  Claas  Ymes,  boer  ûnder  Wommels.
Keapers:  Wiebe  Gabes  en  syn  frou  Jeltie  Ynses,  
beiden  te  Wommels.
Keapsom:  670  carg.

Taljochting:
-­      Westlike  neistlizzer  Tjepke  Jans  wenne  
   oan’e  oare  kant  Steech  op’e  súdwesthoeke  fan  
   it  Hiem.  Hy  wie,  lyk  as  dêr  syn  foargonger  
   (Livius  Wijngaarden),  skipper.  Yn  in  folgjende
   bydrage  komme  hja  wiidweidich  oan  bar.
-­      Noardlike  neistlizzer  Gerrit  Heerts  is  de  ‘mr.  
   verwer  en  glasemaker’  Gerrit  Heerts  Hiemstra.
   Hy  en  syn  frou  Maria  Mighiels  Ha(n)nebuth  
   binne  mei  in  Jan  Douwes  de  opfolgers  fan  
   eksekuteur  Janson  en  earder  skipper  Willem  
   Clasen  as  eigeners  fan  it  hôf  dêr  súdlik  fan  de  
   pastorijetún.
-­      De  juffers  Titia  en  Wieske  van  Sminia  hiere  it  
   hûs  foar  30  carg.  it  jier,  oant  maaie  1782  ta.  
   Hokker  belang  hja  dêrby  hiene,  wurdt  net  
   dúdlik.  Hold  it  ferbân  mei  it  feit  dat  Sminia-­
   state  oan  de  Terp  yn  1782  ôfbrutsen  waard?

-­      Claes  Ymes,  boer  te  Wommels,  tr.  Wommels  
   12.4.1761  mei  Akke  Sierks/Sjerks  (Bauta)  fan  
   Wjelsryp.  Yn  1773  is  hy  even,  mooglik  as  
   strykjildskriuwer,  mei-­eigener  fan  de  mole  
   tsjinoer  it  Hiem  oan’e  oare  kant  Trekfeart  
   (ynv.  52,  fol.  130).  
-­      Wiebe  Gabes  en  Jeltje  Ynses,  tr.  Lytsewierrum  
   18.7.1773,  wennen  nei  1783  oan  de  Keatse-­
   baan  (folget).  Hy  wie  oerwurkmakker  en  naam
   yn  1811/1812  de  namme  Radersma  oan.

1783:  In  ‘huisinge,  erve  en  tuin  met  de  geboomten  
daarin  zijnde’  (ynv.  53,  fol.  79  verso).
Omskriuwing:  Frij  fan  grûnpacht,  mar  beswierre  
mei  in  kapitaal  fan  600  gûne  ‘cragt  reversal  van  
den  8e  maart  1781  de  wed.  van  Claas  Ymes  daar-­
aan  competerende’,  in  noch  iepensteande  keap-­
skuld  dy’t  oergiet  op’e  ‘aanwandelaar’  (folget).  
De  hierwearde  fan  it  hûs  is  no  16  carg.  Apart  stiet  
yn  de  akte  dat  by  de  keap  fan  it  hûs  in  ‘spinde’  of  

Neistlizzers:  Westlik  ‘de  gemene  Straat  en  Tjepke  
Jans  cum  soc.’,  noardlik  Gerrit  Heerts,  eastlik  en  
súdlik  de  ‘Zuiderhave’.
Bewenners:  De  ferkeapers.
Ferkeapers:  Wiebe  Gabes,  ‘uurwerkmaker’  en  
syn  frou  Jeltie  Ynses.
Keapers:  Siebren  Jans,  ‘arbeider  te  Wommels’  en  
syn  frou  Eeke/Aeke  Jochems.
Keapsom:  Ruil  mei  in  wente  oan  de  Keatsebaan.

Taljochting:
-­       It  giet  hjir  om  in  ‘wandelkoop’.  De  ferkeapers  
   ferhúzje  nei  in  hûs-­mei-­winkel  op  de  Keatse-­
   baan  (it  tredde  hûs  fanôf  de  ringmuorre),  mei  
   in  hierwearde  fan  22  carg.  en  de  keapers  
   komme  yn  dit  hûs  te  wenjen,  hierwearde  16  
   carg.  en  10  st.  (2)    
-­       Siebren  Jans,  arbeider  en  Eke  (ek  Aeke)  
   Jochems  wiene  roomsk.  Yn  1788  is  Eke  
   Jochems  mei-­eigener  fan  8  pûnsmiet  lân  yn  
   de  Aylva-­polder,  súdlik  fan  Westerlittens  ûnder  
   Wommels  (ynv.  52,  fol.  236  verso).

1789:  In  ‘huisinge,  hovinge  cum  annexis’  (ynv.  
53,  fol.  191).
Omskriuwing:  It  hûs,  yn  maaie  1787  frij  fan  hier,  
is  ‘voorsien  met  twee  onderkamers  en  een  bo-­

venkamer  en  regenswaterbak  en  buiten  huis  met  
een  somerwoning  en  hoff  met  veele  vrugtbomen’;;  
belêste  mei  foar  de  helte  it  ûnderhâld  fan  noardlik  

Neistlizzers:  Westlik  ‘de  Steeg’  en  Tjepke  Jans,  
noardlik  Gerrit  Heerts  en  de  widdo  fan  Johannes  
Sjoerds  en  eastlik  en  súdlik  ‘de  Have’.
Bewenners:  De  ferkeapers.
Ferkeapers:  Siebren  Jans  en  Aeke  Jochems,  man  
en  frou  te  Wommels.
Keaper:  Sekr.  dr.  Jacobus  van  der  Kolk.
Keapsom:  408  gg.  of  571  carg.  en  4  st.,  met  ‘toe-­
gelden’  (kosten  keaper).

Taljochting:
-­    Níj  as  neistlizzer  is  de  widdo  fan  Johannes  
Sjoerds.  We  ha  hjir  te  dwaan  mei  Teakjen  Piers  
fan  Wytmarsum,  yn  4.9.1735  troud  mei  kûper  
Johannes  Sjoerds  (Cuperus/Kuperus).  Oer  har-­
ren  folget  mear  as  de  herberch  noardlik  fan  it  
Hiem  oan  bar  is.

1800:  In  ‘huisinge,  hovinge  cum  annexis’  (ynv.  
54,  fol.  168  verso).
Omskriuwing:  Frij  fan  grûnpacht;;  oan  de  noard-­
side  beswierre  mei  foar  de  helte  it  ûnderhâld  fan  
it  stek.  It  hûs  is  ‘voorsien  met  twee  onderkamers  

en  een  bovenkamer  en  regenwaters  bak  en  buiten  
het  huis  met  een  somerwoning  en  hoff  voorsien  
van  vele  vrugtdragende  bomen’;;  oant  maaie  1801  
foar  30  carg.  ferhierd  oan  Jan  Aleffs  ‘en  in  cas  
van  reparatie,  kost  drank  arbeidsloon  en  glasen  tot  
huurders  laste’.
Neistlizzers:  Westlik  de  steech  en  Tjepke  Jans,  
noardlik  Gerrit  Heerts,  eastlik  en  súdlik  ‘de  
Have’.
Bewenner:  Jan  Aleffs.
Ferkeaper:  sekr.  Jacobus  van  der  Kolk.
Keaper:  Andries  Gerrits,  mr.  timmerman  te  
Wommels.
Keapsom:  630  carg.

Taljochting:
-­      De  Jan  Alefs  fan  dizzze  akte  is  berne  te  Span-­
   num  op  18.9.1746  as  soan  fan  Alef  Jans  
   Bontjema,  skipper  (1738)  en  keapman  (1743)  
   te  Spannum  en  fan  Hendrina  Hesselius,  fan  
   Iens.  Op  26.1.1814  stjert  te  Wommels  Jan  
   Alefs  ‘Buntjema’,  âld  67  jier  en  3  moanne,  
   ‘zijnde  gehuwd’.  (3)  
-­      Andries  Gerrits  (Tymersma,  foar  1811)  wie  
   timmerman  en  kin  it  hûs  opknapt  ha  om  it  
   dêrnei  wêr  te  ferkeapjen.  Yn  1807  stiet  hy  yn  
   it  kryt  by  keapman  Jacob  Jans  fan  Itens  (ynv.  
   70,  fol.  40).  Hy  troude  op  3.2.1765  te  Wom-­
   mels  mei  Foekjen  Johannes  Born  fan  Boalsert.  
   Foekje  Born  stoar  op  20.2.1816  yn  it  hûs  
   nûmer  12  te  Wommels  en  Andries  Tiemersma  
   rakke  dêr  op  5.11.1816  wei.  

1832:  ‘Huis  en  erf’  (yn:  Van  der  Vaart  en  Talsma  
1994:53).
Omskriuwing:  perseel  nûmer  13,  legger  nûmer  
112,  grutte  450  m2;;  yn  1816  en  1831  nr.  12.
Eigeners:  Widdo  Sjouke  Simmes  van  der  Meer  
en  mei-­erfgenamten.

Taljochting:
-­      Op  31.5.1827  stjert  te  Wommels,  yn  hûs  nûmer
   12,  Sjieuke  Simmes  van  der  Meer,  âld-­skipper,  
   berne  te  Abbegea,  âld  52  jier,  man  fan  Trijntje  
   Gerlofs  Terpstra.  Mear  oer  de  Van  der  Meers  is  

De  âlde  opfeart,  eastlik  fan  it  Hiem,  nei  de  pastorijetún  ta  
(ca.  1950)  (foto:  collectie  H.W.  Kuipers)

Oer  hûs,  hiem  en  hôf

Nijs  op  argeologysk  of  boukundich  mêd  is  der  
net,  of  it  soe  al  wêze  moatte  dat  der  op  de  súd-­
easthoeke  fan  it  Hiem  in  hûs  stien  hat  mei  dêrby  
in  grutte  tún  en  in  ‘somerwoning’.  Dat  docht  
tinken  oan  it  hûs  mei  de  ‘schoone  tuin’  en  ek  
in  ‘somerwoning’  op  de  súdeasthoeke  oan  de  
óáre  kant  fan  de  Suderhaven  (sjoch  Miedema  
2007/2:10)  en  mei  dy  twa  huzen  lit  de  18e-­ieuske  
âld  haven  in  oar  gesicht  sjen  as  it  byld  dat  we  ha  
út  it  begjin  fan  de  20e  ieu.  Hie  it  Hiem  om  1900  
hinne  syn  bêste  tiid  hân  (sjoch  de  foto’s  en  bys-­
kriften  yn  Bokma  en  Kuipers  1985:18,  23),  om  
1750  hinne  wie  it  in  buorrentsje  dat  folop  meidie  
oan  de  doetiidse  drokte  lâns  de  Trekfeart.  En  drok  
wie  it  dêr.  Skippers  út  Wommels  fearen  op  Snits,  
Boalsert,  Frentsjer  en  Ljouwert  en  hja  wienen  de  
ienigen  net.

1816  yn  hûs  nr.  12  ferstjert,  wylst  yn  1827  de  man  
fan  de  eigeneres  fan  1832  ek  yn  hûs  nr.  12  weira-­
kket.  Dat  makket  oannimlik  dat  it  hûs  op’e  súd-­
easthoeke  fan  it  Hiem  yn  de  prekadastrale  tiid  it  
nûmer  12  hie.  Lykwols,  op  de  earste  kadasterkaart  

stuitsje  we  op  noch  in  oar  probleem  as  oanjûn  oan  
it  begjin  fan  dit  stik:  de  nûmers  fan  huzen  fóár  en  
neí  de  komst  fan  it  kadaster  komme  net  mei-­inoar  
oerien.  Dat  kin  ek  hast  net  oars,  want  de  eastside  
fan  it  Hiem  wie,  op  it  hûs  op’e  súdeasthoeke  nei,  
yn  de  18e  ieu  noch  net  beboud.  Foar  it  hôf  dêr,  
noardlik  fan  it  hôf  by  it  hoekhûs  en  súdlik  fan  it  
hôf  fan  de  pastorijetún,  moast  grûnpacht  betelle  
wurde  oan  de  pastorije,  wat  betsjutte  kin  dat  it  
earder  íen  wie  mei  it  pastorijehôf.

Panoramafoto  fan  it  Ald  Hiem  (foto:  Frits  Sieperda)

Noaten  
1)     Yn  1796  trouwe  (3e  procl.  Wûnseradiel  

16.10.1796)  ‘Sieuke  Zimmes’,  ôfkomstich  fan  
Burchwert  en  Trijntje  Gerlofs,  ek  fan  Burchwert.  
Hja  geane  mei  attestaasje  nei  Boalsert  en  dêr  trouwe  
RK  16.10.1796  yn  de  parochy  St.  Fransiscus  ‘Sieke  
Simmes  en  Trientje  Gerlofs’,  mei  as  tsjûgen  Simme  
Dirks  (Sieuke  syn  heit,  boer  te  Burchwert)  en  Douwe  
Gerlofs  (faaks  in  broer  fan  Trijntje).  Op  29.1.1816  
stjêrt  te  Kûbaard  yn  hûs  nr.  39  (oanjefte  31.1.1816,  
blêd  nr.  1)  Gatske  Sjoukes  van  der  Meer,  âld  18  jier,  
dochter  fan  Sjeuke  Simmes  van  der  Meer  en  Trijntje  
Gerloffs  Terpstra.  Yn  1833  wennet  widdo  Trijntje  
Gerlofs  Terpstra    as  ‘renteniersche’  te  Wommels.  De  
‘mei-­erfgenamten’  yn  1832  sille  wol  de  bern  west  ha.

2)     Yn  1770  kochten  Sybren  Jans,  ‘wolkammers-­
knegt’  te  Wommels  en  syn  frou  Eeke  Jochems  foar  
843  carg.  in  hûs  mei  in  winkel  oan’e  Keatsebaan  
(mei  dêr  Maijke  Yntes  Kingma  as  súdlike  neistlizzer;;  
ynv.  53,  fol  79;;  sjoch  eardere  Klaaikluten).  Op  dat  
hûs  hiene  Siebren  en  Eeke  yn  1783  in  skuld  fan  836  

carg.  oan  sekretaris  Jacobus  van  der  Kolk  en  dy  skuld  
of  hypoteek  nimme  de  nije  eigeners  meí  it  hûs  oer.  
Wiebe  en  Jeltje  gongen  dus  grutter  wenjen  en  Sybren  
en  Eeke  lytser.

3)     Der  wiene  twá  Jan  Alefssen  yn  Wommels,  
want  yn  1790  is  in  Johantie  Eelties  wíddo  fan  in  Jan  
Alefs  (HEN  akte  534).  Mar  de  Jan  Aleffs  út  it  stik  is  
‘Jan  Ales  Bontiema’,  wêrtroud  Wo  12.11.1797  mei  
Jeltie  Bruininga,  ek  fan  Wommels.

Aldste  Jongama’s  

De  Jongama’s  of  Juwinga’s  (Juwinga  waard  Jonga  
en  dat  wer  Jongama)  binne  bekend  fan  Boalsert,  
mar  oft  dat  itselde  laach  is  as  de  Jongama’s  fan  
Boazum  is  net  bekend.  Yn  Boazum  is  der  net  ear-­
der  as  oan  de  ein  fan  de  fjirtjinde  ieu  foar  it  earst  
wat  oer  har  oerlevere.  Se  wenje  dan  op  Hoekens,  
de  terp  op  it  plak  fan  ’e  Poel  neist  de  tsjerke.  De  
eigendom  fan  dat  belangrike  plak  bewiist  dat  de  
Jongama’s  of  har  famylje  yn  froulike  line  dêr  al  
hiel  lang  foar  1400  wenne  hawwe  moatte.
De  stins  op  Hoekens  is  begjin  sechstjinde  ieu  yn  
ferfal  rekke  en  mooglik  ek  wol  ôfbrutsen,  want  
letter  heart  men  der  nea  wer  fan.  Dan  wurdt  it  in  
pleats  en  dy  wurdt  yn  1541  al  omskreaun  as  oars  
net  as  in  hûs  en  heaberch.  Dat  hûs  kin  fansels  de  
stins  noch  yn  sitten  hawwe.  Yn  1914  koe  de  pleats  
dy’t  der  doe  stie,  ôfbrutsen  wurde  omdat  der  
amper  mear  lân  by  wie,  en  waard  de  terp  sa  djip  
útgroeven  dat  der  wetter  kaam  te  stean.  
De  foarteam  fan  de  Jongama’s  op  dit  plak  meie  
wy  dan  net  kenne,  wy  kinne  wol  sizze  dat  dy  it  
west  hawwe  moat  dy’t  de  tsjintwurdige  tsjerke  
bouwe  litten  hat.  Dêr  is  in  oantal  redenen  foar.  
It  gebou  waard  fuort  neist  har  stins  set,  it  lân  dat  
derby  jûn  waard  lei  alhiel  omsletten  troch  dat  fan  
de  Jongama’s,  en  it  liket  derop  dat  der  foartiid  in  
tsjerke  op  ’e  krún  fan  de  oare  terp  fan  it  tsjintwur-­
dige  Boazum  stien  hat,  sadat  mei  oare  wurden  de  
Jongama’s  in  eigen  tsjerke  stichtsje  woenen.  Dat  
sil  dan  west  hawwe  om  it  jier  1200  hinne.  
Mooglik  is  der  noch  wat  oer  dy  âldste  Jongama’s  
te  sizzen.  Neffens  in  let-­sechstjinde-­ieuske    
oerlevering  soenen  se  op  ’e  hân  fan  Hollân  west  
hawwe  en  Fryslân  foar  jild  oan  Hollân  ferkocht  
hawwe.  In  godsoardiel  soe  har  fan  dy  beskuldi-­

Jongama ging  frijpleite  hawwe.  Hessel  Aedes  fersloech  
nammentlik  yn  in  twakamp  syn  beskuldigers,  de  
neven  Enckama.  Sa’n  beskuldiging  is  it  bêste  te  
pleatsen  yn  de  fjirtjinde  ieu,  doe’t  de  ferhâlding  
tusken  Fryslân  en  Hollân  op  skerp  kaam  te  stean,  
tink  mar  oan  de  Slach  by  Warns  yn  1345.  
It  ferhaal  kin  net  wier  wêze,  allinnich  al  net  omdat  
it  al  yn  998  spile  hawwe  soe,  doe’t  der  noch  gjin  
Hollân  wie  en  grif  ek  gjin  Hessel  Aedes  (dy  libbe  
yn  de  earste  helte  fan  de  fyftjinde  ieu),  mar  dêrom  
kin  der  wol  in  kearn  fan  wierheid  yn  sitte.  It  falt  
jin  teminsten  op  dat  de  Jongama’s  om  1400  hinne  
in  goeie  ferhâlding  mei  Albrecht  van  Beieren  
hawwe,  de  opfolger  fan  de  Hollânske  greve.  
Pastoar  Hedzer  fan  Boazum  wurdt  yn  1395  dekaan  
fan  Borndegho,  it  dekanaat  om  Aldeboarn  hinne,  
en  yn  1400  is  it  Albrecht  van  Beieren  dy’t  Nico-­
laas  Gerardi  as  pastoar  yn  Boazum  oanstelt:  net  
de  biskop  dus  of  it  kleaster  Lidlum,  mar  de  greve.  
Mooglik  hat  dy  him  baas  makke  oer  de  beneaming  
omdat  de  Jongama’s,  dat  is  te  sizzen  Aede  Keim-­
pes  dy’t  doe  libbe,  achter  him  en  net  achter  de  
biskop  stienen.  Net  elk  hearskip  die  dat  doe.  It  falt  
jin  ek  op  dat  de  Jongama’s  har  yn  de  tsjerke  fan  it  
kleaster  Thabor  by  Turns  begrave  litte.  Dat  wie  yn  
1406  stichte  troch  Rienk  fan  Bockama  en  wakker  
op  de  hân  fan  Hollân.  

Waltastate  ,  ôfbrutsen  yn  1839

Philippus  Breuker

Opbou  en  konsintraasje  fan  besit

Men  kriget  de  yndruk  dat  om  1400  hinne  noch  
in  protte  terpbuorskippen  yn  ien  hân  wienen.  
Sa  troude  Keimpe  Jongama  mei  Ansck  Geijns  
te  Wommels  en  Aede,  har  soan  en  opfolger  as  
hearskip  yn  Boazum,  mei  in  Foockel  fan  Yndyk.  
Hoe  grut  oft  Geins  by  dat  trouwen  wie,  wit  ik  net,  
mar  oan  it  oantsjutten  fan  Ansck  as  Ansck  Geins  
te  sjen,  soe  men  tinke  dat  it  doe  noch  de  hiele  
buorskip  omfette,  en  dat  soks  by  Foockel  ek  wier  
it  gefal  wie,  is  noch  wol  nei  te  gean.  Itselde  jildt  
foar  de  buorskip  Makkum,  dy’t  om  1500  hinne  
suver  alhiel  fan  de  Walta’s  wie,  sa’t  de  Boazumer  
Jongama’s  har  doe  neamden.  Mooglik  kaam  dat  
Makkum  pas  yn  de  famylje  doe’t    Epa  Hessels  
Jongama  om  1465  hinne  troude  mei  Jouck  Ag-­
gesdr.  Walta  fan  Tsjerkwert.  It  liket  teminsten  
opfallend  dat  Epa  syn  stins  Waltastate  en  net  
Jongama  neamde  en  dat  letter  krekt  syn  part  fan  

Waltastate  dien  waard.  
En  as  dat  sa  west  hawwe  soe,  dan  hat  dat  grif  mei  
in  reden  foar  Epa  west  om  krekt  mei  Jouck  te  
trouwen.  Sa  koe  er  dan  ommers  syn  eigendom-­
men  fuort  by  syn  eigen  besit  útwreidzje.  Dat  
fersterke  syn  posysje,  want  hy  koe  syn  hierboeren  
út  de  neiste  omkriten  makliker  mobilisearje  as  dy  

Itselde  jildt  foar  syn  pake  Aede,  dy’t  om  1400  
hinne  mei  ien  fan  Yndyk  troude.        
By  Yndyk  is  wol  dúdlik  dat  it  om  hiel  Yndyk  hast  
gong.  Op  in  pleats  fan  ’e  pastoar  (letter  stim  11)  
en  de  pleats  mei  de  lettere  stim  13  nei,  wie  hiel  
Yndyk  om  1500  hinne  fan  de  Raerder  Jongama’s.  
Dy  hienen  by  it  ferdielen  om  1440  hinne  fan  it  
besit  Yndyk  krigen.  Ien  fan  har  wenne  doe  nam-­
mentlik  yn  Raerd,  dêr’t  er  mei  syn  trouwen  hinne  
ferhuze  wie.  
De  oanslutende  pleats  westlik  tsjin  de  Bongier  
oan  hearde  der  ek  by.

Ik  neam  al  dy  pleatsen  ris  op,  mei  de  stimnûmers  
dy’t  se  yn  1640  krigen.  It  binne  dan  hiel  wat:

-­   9  (en  10)

suster  Womck,  troud  mei  Eelck  Heringa  (op  
Heringastate  te  Marssum,  wat  letter  it  Popta-­
slot  wurdt;;  Mol/Verhoeven  126).

-­   12  1481:  Eeda/Edo  kriget  1481  Boazum  ’stim  
12’  (test.  Broer  Aede);;  1511:  Eda  Jungama  35  
phsg.,  patroan  9  st.;;  1531  test.  Edo:  giet  nei  
suster  Womck,  troud  mei  Eelck  Heringa  te  
Marssum  (Mol/Verhoeven  126).  
p.m.  13  1511:  Godsfriond  (=  G.  Goslicks,  
boarger  Snits?:  Oosterhout  1506-­1516)

-­   14  1511:  Laes  Agga  Ada  Kempo’s  (Siurda)  
-­   15  1461:  Hette  Gheralda;;  1469:  Ada  Kempo  
Ada’s  J.  mei  kieze  út  Jongama  te  Raerd,  
Geysenga  (=  Geins  te  Wommels?)  en  Gerralda  
op  Yndyk  (Sipma  I  199;;  hat  broer  Eda);;  1511:  
Laes  Agga  sn.  (Grutte  Gralda);;  1525:  Kempo  
Jongama  (Rintmrs.  rekkens);;  1529:  Aede  
Jongama  as  folmacht  fan  Kempo  J.  (Boek  fan  
de  swan  38);;  Kempo  sil  in  soan  fan  Hessel  
Kempo’s  J.  op  Albada  te  Goenga  wêze,  neef  
fan  Ade  Edo’s.

-­   16  1514:  Fokel  Agge  Kempodr.  testearret  it  
oan  it  kleaster  Nazareth,  Dirck  Syes  wennet  
der  (wurdt  letter  fan  it  OBW  te  Snits;;  Lutke  
Gralda)  (Mol/Verhoeven  86).

-­   17  1527/28  Edo  Jongama  hat  ‘wandela  da  
landen  en  renten  da  Laes  Jongama  aan  ervet  
so  van  meyster  Hette  zijn  oom  tegen  Laes  
vsd.’    (Rintmrs.  rekkens);;  hy  jout  28  g.  derop  
ta;;  1531:  Edo  Jongama,  hy  hat  ruile  mei  Laes  
(test.  Edo:  de  pleats  giet  nei  syn  suster  Womck,  
troud.  mei  Eelck  Heringa  (Mol/Verhoeven  
126);;  1542:  Nijekleaster  20  p.m,  Eelcke  
Heringa,  hear  Taecke  Walta  6  p.m.  6  e.,  de  
(Wite)  nonnen  te  Ljouwert  it  surplus  (yn  1511  
noch  net).

It  kearnbesit  hat  stim  14  west,  want  dêr  leit  oant  
hjoeddedei  noch  justjes  sichtber  in  wier.  It  ôfsplit-­
singsproses,  dat  him  ek  oan  nammejouwing  mei  

fan  de  sechstjinde  ieu.  Dan  ûntsteane  16  en  17.  
Dat  ôfsplitsen  hat  fansels  te  krijen  mei  it  yn  kul-­
tuerbringen  fan  lân  en  mei  hegere  lânbouprizen.

iene  haadling  befocht  de  oare,  wêrom  is  noch  nea  
echt  opheldere.  It  liket  wol  dúdlik  dat  de  Jonga-­
ma’s  meidienen  mei  de  Harinxma’s  fan  Snits.  Dat  
wie  ek  famylje.  Mooglik  moatte  sy  yn  Boazum  en  
Raerd  dêrom  sjoen  wurde  as  foarútskode  posten  
fan  Snits,  dy’t  oaren  út  de  omkriten  dy’t  net  op  
de  hân  fan  de  Snitsers  wienen,  mei  holpen  út  te  
skeakeljen.  

De  Jongama’s  hawwe  navenant  in  grut  offer  
brocht  yn  de  fetestriid.  Deaslach  wie  neffens  
Noomen  net  it  belangrykste  striidmiddel,  mar  rôf  

stins  of  lospriis.  Mar  fan  de  Jongama’s  waarden  
trije  deade.  Yn  1429  sneuvele  Aede  Keimpes  yn  
it  belech  fan  Agge  hear  Peters  te  Wikel.  Hy  waard  
begroeven  yn  de  kleastertsjerke  fan  Thabor.  Syn  
soan  Hessel  waard  yn  1459  troch  Lieuwe  Doytses  
Albada  c.s.  deade  op  de  Buorren  te  Raerd.  De  

de  Harinxma’s,  mar  ek  wer  tsjin  losjild  frijlitten.  
Hessel  ûndernaam  likegoed  yn  1459  in  ekspedysje  
tsjin  de  beide  bruorren.  Dy  wisten  de  oanfal  ôf  te  

slaan  en  Lieuwe  sette  him  út  Jirnsum  wei  efternei  
en  sloech  him  dea.  Wêr’t  hy  begroeven  waard,  is  
net  bekend.  It  hat  wol  kâns  fan  ek  yn  Thabor.  Syn  
broer  fan  Raerd,  Kempo  Aedes  Jongama  (-­1468),  

-­
zen,  de  broer  fan  Lieuwe,  dy’t  er  tsjin  in  lospriis  
wer  frij  liet.  Letter,  yn  1474,  naam  syn  omkesizzer  
Aede  Keimpes  út  Raerd  noch  in  kear  wraak  op  de  
Albada’s  om  Hessels  dea.  Hy  sloech  Lieuwe  dea.  
Dêrop  waard  yn  1475  troch  Albada’s  partij  wer  in  
Jongama  deade,  Aede  Hessels,  in  broer  fan  Epe,  
dy’t  yn  Rinsumageast  wenne.  Om  it  skeel  te  soe-­
nen  troude  oan  de  ein  fan  de  ieu  lykwols  in  Albada  
mei  in  Jongama.      
Dizze  Aede  (ca.  1440?-­1481)  en  syn  neef  Epe  
Hessels  út  Boazum  wienen  echte  fjochtersbazen.  

brochten  se  yn  1480  Juw  Jongama,  in  Boalserter,  
wer  op  syn  besit  Walta  yn  Tsjerkwert  werom.  Mei  
har  trijen  ferwoasten  se  it  oare  jiers  Heslingastins  
yn  Poppenwier.  Neitiid  heart  men  net  mear  fan  
har.  Aede  stoar  ek  al  yn  1481  en  Epe  yn  1489.  Oan  

Albrecht  van  Saksen  yn  1498  Fryslân  ferovere.  

Edo  Jongama

De  bekendste  Jongama  hat  Edo  Kempo’s  fan  

skynt  er  net  diel  nommen  te  hawwen.  Dat  liet  er  
blykber  oan  syn  broer  Aede  oer.  Hy  is  de  auteur  
fan  in  Frysktalich  annalistysk  wurk,  dat  weirekke  
is  en  allinnich  bekend  is  út  trettjin  fragminten  út  
de  twadde  hân.  It  lêste  fan  dy  fragminten  hat  be-­
trekking  op  in  barren  út  1513.  Yn  1575  fermakke  
neffens  D.J.  van  der  Meer  syn  pakesizzer  Edo  
Eelkes  Heringa  te  Marssum  (by  testamint)  Herin-­
gastate  oan  syn  broer  Aede  Jongama  van  Heringa  
en  ek  ‘onse  oldefaers  geschreven  Vriesch  Chronic-­
ken  dwelcke  duslange  in  mijn  beware  geweest  zijn    
ende  dien  ick  altoos  wel  sorchvoldelicke  bewaert  
hebbe’.  Hij  hopet  wol  dat  syn  broer  ‘die  selvige  
een  yder  man  niet  vertrouwe  om  toe  lezen  vermits  
etlicke  wichtige  oersaecken’.  It  is  dan  wer  oar-­
loch,  no  om  de  Herfoarming,  dat  der  hawwe  grif  
dingen  yn  stien  dy’t  doe  noch  kwea  koenen.  In  
tige  nijsgjirrige  oantekening  fan  Edo  is  dizze:

PIETER  VAN  HARINXMA
1477

Anno  M.CCC.xlv.  Js  Willem  de  nyvggenthien-­
de  Greef  van  Hollant  ven  dy  Sted  van  Wtert  
comn  woll  mey  85.  oft  86.  tuysent  man/  en  hat  
der  woll  6.  wyke  voor  leyd,  dir  ney  isser  mey  
dy  selle  hoop  wur  comn  in  Vrieslant,  ende  hat  
’t  eerst  gae  oon  brand  stitsen;;  dit  siaende  dat  
Friesche  heer,  deer  boppe  ijen  naet  thin  jaerr  
twae  wier,  is  de  Hertoch  heerlijck  te  myete  
tein/  en  habbe  him  slach  haden  ven  da  ire  
moorn  aef  ta  dy  lette  ioun/  en  wy  habbe  de  
wurhaand  crigge,  en  hemselfs  mey  daet/  dir  
volle  graete  Heeren  onder  wiren.  (útjûn  yn  
Kleine  Oudfriese  Kronieken).

Soe  it  in  foarfaar  fan  Edo  west  hawwe  dy’t  de  
Hollânske  greve  eigenhandich  mei  deade  hat,  in  
Jongama  sels  miskyn?  
Der  is  bûten  dy  kronyk  noch  wat  dêr’t  Edo  be-­
kend  om  bleaun  is.  Hy  wie  in  tsjinstanner  fan  in  
lânshearlik  gesach  oer  Fryslân  troch  ien  fan  bûten.  
Foar  him  gong  der  neat  boppe  de  frijheid  en  de  
rjochten  fan  de  âlde  adel.  Hy  wie  de  man  dy’t  him  

-­
skip.  Hij  woe  dat  de  adel  ûnôfhinklik  bleau.
Oant  twa  kear  ta  hat  er  him  tsjin  dat  lienmanskip  
ferset.  Dat  sentimint  liket  lang  yn  de  famylje  
bewarre  te  wêzen.  Yn  1646  of  1647  soe  syn  
oerpakesizzer  Tsjalling  van  Eysinga  (1603-­1658)  
noch  lak  ha  oan  de  Fryske  stêdhâlder:  Wat  bruyt  

ons  die  lytse  stadtholder,  moat  er  sein  hawwe.  
De  Eysinga’s  lieten  har  ek  foarstean  op  har  âlde  
rjochten.  Yn  maart  1649,  doe’t  de  hearen  fan  Eas-­
tergoa  by  him  op  it  slot  yn  Raerd  ieten,  bewearde  
Tsjalling  dat  hy  de  âlderdom  fan  syn  geslacht  wol  
oer  de  njoggenhûndert  jier  mei  brieven  bewize  
koe.  

De  earste  kear  dat  Edo  opkaam  foar  de  rjochten  
fan  de  Fryske  adel  wie  yn  1494,  doe’t  hy  wegere  
om  yn  te  stimmen  mei  de  huldiging  fan  keizer  
Maximiliaan  as  lienhear.  Op  ’t  lêst  moast  er  wol  
tastimme,  mar  hy  wie  de  allerlêste  fan  hiel  Fryslân  
(Vries  159).
De  skiednis  herhelle  him  yn  1504,  doe’t  hartoch  
George  van  Saksen  syn  wil  oan  Fryslân  oplei.  Dy  
woe  dat  de  Friezen  (begryp:  de  Fryske  adel)  har  
ûnreplik  guod  fan  him  yn  lien  krije  soenen.  Dat  
waard  him  nei  lang  ûnderhanneljen  wegere  en  

-­

ienentweintichste  penning  (Theissen  53).  Edo  is  
der  ferneamd  om  wurden.  Syn  útspraak:  Wy  Frie-­
zen  witte  fan  nin  lien  te  sizzen  is  tanksij  Paulus  
Scheltema  alias  Paulus  Liger  sûnt  it  begjin  fan  de  
njoggentjinde  ieu  sprekwurdlik,  ek  al  hat  Paulus  
him  dan  sels  optocht  (mar  dat  wit  hast  net  ien).  En  
ds.  Rinse  Posthumus  makke  yn  1823  in    gedicht  
op  him:

Heeg,  Friesch  in  ruwn  fen  hert’,  gauw  fen  
forstân  wier  dizze.
“Wij  Friezen,  wier  syn  tael’,  witt’  fen  nin  lien  
to  sizzen.”
Ho  klonck  dit  Friesche  wird  de  sassen-­forst  ijn  
’t  ear!
Hij  kin  nin  frije  ljue,  dij  steez  wier  slaef’ne  
hear.

Het  teammen  wrong  hij  twang-­  in  heersck-­
sjochte’  ijn  her  becken,
Dij  doz,  az  edel  Friez,  doarst’  for  uwz  frijheijt’  
sprecke!
Trog-­loftig  edel-­man!  Ruwn,  Friesch  schreauw  
eack  jon  pin.
It  blieuwe’  uwz  gloarje’  in  roem!  Dat  wij  sijn  
lânz-­ljue  binn’.Waltastate:  it  restant  fan  de  skuorre,  dat  om  1980  hinne  

ôfbrutsen  is

En  noch  joech  Edo  syn  ferset  tsjin  de  oerhear-­
skers  net  op.  Neffens  Jancko  Douwama  soe  er  
yn  1512  troch  de  Saksers  ûnthade  wêze,  krekt  as  
Gemma  Herjuwsma  en  Tjaert  Mockama,  as  hy  
net  sa  âld  west  hie  en  sokke  grutte  freonen  hân  
hie.  Herjuwsma  en  Mockama  hienen  yn  it  geheim  
oerlein  mei  graaf  Edzard  II  fan  East-­Fryslân,  doe  
stedhâlder  yn  Grins,  om  it  Saksysk  bewâld  oan  
kant  te  reagjen  (Van  Halmael  198).
En  doe’t  yn  1514  de  Geldersen  nei  Fryslân  helle  
waarden  om  de  Saksers  te  bestriden,  waard  
Jongamahûs  har  útfalsbasis.  Edo  tekene  yn  1515  
ek  net  de  oerdracht  fan  Fryslân  troch  de  hartoch  
fan  Saksen  oan  Karel  V.  Syn  hâlding  makke  dat  

oan  Ljouwert  skonken.  Letter  hat  de  famylje  it  
blykber  werom  kocht.  Ek  Edo  syn  achterneef  
Pier  Walta  fan  Boazum  wie  Geldersk.  Syn  hûs  yn  

Ut  elkoar  fallen  fan  besit

De  Boazumer  Jongama’s  hienen  Hoekens  holden,  
de  Raerders  (Aede  Kempo’s,  syn  broer  Edo  en  
syn  healbruorren  fan  heite  kant,  Hessel,  Aggha  
en  Hette)  krigen  Geyns,  respektivelik  Yndyk  (cf.  
testamint  Aede  Kempo’s  1481;;  Mol/Verhoeven  
42).  It  spul  sil  ferdield  wêze  doe’t  om  1440  hinne  
de  bruorren  Kempo  en  Hessel  elk  har  part  fan  
har  heite  besit  hawwe  moasten.  Hessel  bleau  op
Hoekens,  Kempo  troude  mei  in  Ansck  (Heringa?)
fan  Raerd.  Yn  Edo  Jongama  syn  testamint  út  

Yndyk  neamd,  mar  doe  hienen  oare  famyljele-­
den  ek  al  parten.  Dat  wie  trouwens  al  sa  yn  1511  
en  it  waard  neitiid  allinnich  mar  sterker.  It  hie  
doe  nammentlik  langer  gjin  sin  mear  om  hiele  
buorskippen  by  elkoar  te  hâlden.  Nei  1517  wie  it  

mei  it  optrommeljen  fan  boeren.  Dat  wol  net  sizze  
dat  de  ferhâldingen  tusken  lânhearre  en  hierder  
doe  fuort  ek  yn  oare  opsichten  oars  waarden.  
Krekt  fan  pleatsen  yn  adellik  besit    waard  noch  
lang  boppe  de  hier  yn  jild  hier  yn  natura  frege.  
Fan  de  pleats  op  Hoekens  bygelyks  (dan  stim  
21)  yn  1648  noch  in  fette  raam  en  fjouwer  snijde  
hoannen  (in  ‘weer’  en  ‘capoenen’).  De  eigener  is  

dan  noch  ien  út  de  famylje  Jongama,  de  widdo  fan  
Frans  van  Jongama  nammentlik  fan  Wommels.  
En  al  is  it  dan  in  hiel  seldsum  en  miskyn  hast  wol  
unyk  gefal:  fan  in  pleats  op  Yndyk  waard  yn  1623  
mar  leafst  noch  hôftstjinst  frege.  Doe  pretendearre  
jr.  Charles  van  Unia  8  jier  hôftsjinst,  dat  is  alle  
jierren  14  gg.,  dus  112  gg.  fan  de  hierder  Tyerck  
Clasen.  Dy  siet  der  doe  acht  jier  en  wegere  it,  
mar  krekt  om  dy  acht  jier  hat  it  wol  kâns  dat  syn  
foargongers  noch  wol  betelle  hawwe.  Dat  wienen  
Peter  Dircx,  dy’t  yn  1594  hierder  wurden  wie,  en  
dy  syn  foargongers  dy’t  der  doe  as  opfolgjende  
soannen  yn  alle  gefallen  al  sûnt  1481  buorke  
hienen.  
Wy  moatte  noch  even  werom  nei  1517.  Sûnt  
bleaunen  allinnich  noch  dy  adellike  besittingen  
by  elkoar  dy’t  om  it  slot  sels  hinne  leinen.  En  
sokke  slotten  (en  stinzen  út  earder  tiid)  kamen  der  
hieltyd  minder.  Dat  wie  al  in  âld  proses.  Oan  de  
Jongama’s  is  al  te  sjen  hoe’t  dat  gong.  Makkum  
siet  yn  de  fyftjinde  ieu  al  gjin  eigen  adellike  fa-­
mylje  mear  en  Yndyk  nei  it  trouwen  fan  Foockel  
ek  net  mear.  Der  moat,  soe  men  sizze,  in  tiid  west  
hawwe  dat  elke  buorskip,  elke  terp  yn  syn  hiele  
hear  en  fear  fan  ien  fan  adel  wie.  Hjoeddedei  is  it  
allinnich  noch  Epemastate  yn  Ysbrechtum  dat  de  
âlde  tastân  bewarret.    

Utstjerren  fan  it  geslacht

Boazum
It  stamgoed  op  Hoekens  waard,  sa’t  al  sein  is,  foar  
’t  lêst  bewenne  troch  Agge  Epes  Walta  en  dy  syn  
widdo,  Fedt  Takesdr.  Hermana.  Agge  wie  in  soan  
fan  Epe  Hessels  Jongama  en  Jouck  Agges  Walta.  
Oft  dy  noch  wol  op  Hoekens  wenne  hawwe,  liket  
my  de  fraach.  Earder  tink  ik  dat  sy  om  1460  hinne  
de  state  Walta  bouwe  litten  hawwe,  in  eintsje  
súdwestlik  fan  de  Buorren.  De  namme  Walta  
wiist  dêr  al  op  en  dat  kin  ek  dwaan  it  feit  dat  de  
widdo  fan  Hessel  Aedes  (Epe  Hessels  syn  heit)  de  
pleats  fan  Hoekens  oan  de  tsjerke  jout  en  allinnich  
de  stins  hâldt.  Epe  Hessels  syn  bern  neame  har  
allegearre  nei  de  mem  Walta,  dat  mei  him  is  de  
namme  yn  Boazum  útstoarn.
Hy  stoar  yn  1489.  Syn  stien  leit  yn  de  tsjerke,  
midden  yn  it  koar.  Al  yn  1667  hjit  it  de  ‘alder  

ouste’  sark.  Foar  de  restauraasje  1938-­1947  lei  
er  foar  it  koar,  oan  de  súdkant.  De  heit,  Hessel  
Aedes,  waard  yn  1459  te  Thabor  begroeven.  Mei  
troch  in  âldere  lêzing  kin  it  goatyske  râneskrift  
lêzen  wurde  as:

Hier  leijt  begraven  Epa  Hessel  starf  int  jaer  ons  
-­

tig  op  St.:  Andrijas  aven.  Bidt  voor  de  sijele  
om  Godes  wil.  

De  namme  Jongama  stiet  der  net  op.  It  wie  doe  
noch  gjin  gewoante  om  dy  te  brûken.  Epa  waard  
ek  wol  Epa  Bosum  neamd,  grif  yn  ûnderskieding  
fan  ien  of  mear  Epa’s  earne  oars.  
Waltastate  is  yn  1839  ôfbrutsen.  Oan  Hoekens  
herinneret  allinnich  noch  de  Poel,  en  mooglik  it  
hiem  fan  Singel  1,  dat  dertsjinoan  leit  en  dêr’t  foar  
’t  neist  earst  tenearsten  op  in  wier  de  stins  fan  de  
Jongama’s  stien  hat.    

Raerd
De  lêste  Jongama  yn  Raerd  wie  Aede  Jongama  
van  Heringa,  dy’t  roomsk  bleau  en  mei  de  Her-­

1585  yn  ballingskip  te  Emden.  Winliken  hjitte  hy  
dus  al  net  mear  Jongama.  En  ek  net  Aede.  
Hy  hjitte  eins  Gerlof,  en  wie  in  soan  fan  Eelck  
Heringa  en  Womck  Edo’s  Jongama,  dy’t  yn  Mars-­
sum  wennen.  Syn  omke  Aede  Edo’s  Jongama,  dy’t  
er  op  it  slot  opfolge,  sil  wollen  hawwe  dat  er  him  
omneamde.  De  namme  bleau  lykwols  net  bewarre.  
Hy  hie  twa  dochters  en  gjin  soannen.  Dochter  
Fokel  (Heringa!)  troude  mei  Pieter  van  Eysinga.  
Dy  soe  de  earste  fan  in  lange  rige  Eysinga’s  wurde  
dy’t  yn  Raerd  wennen.  Hy  waard  yn  1602  grytman  
fan  Raarderhim  en  liet  mei  syn  frou  yn  1603  de  
noch  besteande  poarte  bouwe.  Mooglik  ha  se  it  
hûs  doe  ek  wol  ferfongen  of  tige  fernijd.  Dat  is  yn  
de  tweintichste  ieu  ôfbrutsen,  mar  it  bosk  hâldt  de  
heugenis  (en  de  namme)  noch  yn  eare.  

Wommels
Geins  waard  eigendom  fan  Agge  Keimpes  Jonga-­
ma  fan  Raerd,  dy’t  der  ek  wenne;;  doe  fan  syn  soan  
Laes  Agges,  dy’t  der  ek  wenne;;  dêrnei  fan  dy  syn  
dochter  Foockel  Lazes,  dy’t  troude  mei  Doecke  
van  Walta,  dy’t  yn  it  Waltahûs  te  Snits  wenne,  no  

diel  fan  it  stedhûs;;  dan  fan  dy  har  soan  Agge  van  
Walta,  dy’t  him  Laes  van  Jongama  neamde  omdat  
syn  pake  Laes  Agges  skoansoan  Doecke  de  state  
Geins  joech  op  betingst  dat  dy  syn  soan  him  sa  
neame  soe.  Dy  hat  der  ek  wenne.  En  ta  beslút  
dy  syn  soan  wer,  Frans  van  Jongama  (ca.  1590-­
1640),  dy’t  gjin  bern  krige.  Sa  waard  dizze  Frans  
de  lêste  Jongama.  Ek  hjir  hie  it  omneamen  dus  
net  holpen  om  de  namme  Jongama  te  bewarjen.  
Hy  wie  riedshear  yn  it  Hof  te  Ljouwert  en  liet  de  
prachtige  hearebank  yn  de  tsjerke  te  Wommels  
meitsje.  Dy  wurdt  op  grûn  fan  styl  en  kwaliteit  
wol  taskreaun  oan  Jacob  Gysberts  fan  Boalsert,  de  
heit  fan  Gysbert  Japix,  de  dichter.

Op  it  Wommelser  Ald  Hiem  (II);;
It  hûs  op  ’e  súdwesthoeke  (1674-­1832)
Jelle  Miedema

Foar  mear  ynformaasje  oer  de  opset  fan  dizze  
bydragen  ferwiis  ik  nei  myn  earste  stikje  oer  it  
Hiem  (sjoch  dizze  Klaaikluten).  Giet  dat  stik  oer  
it  hûs  op  de  súdeastkant  mei  ek  de  neistlizzers  fan  
dat  hûs,  dit  giet  oer  ien  fan  dy  neistlizzers,  it  hûs  
op’e  súdwesthoeke,  mei  ek  wer  de  neistlizzers  fan  
dát  hûs.  Dêrmei  oerlaapje  de  stikjes  elkoar  foar  
in  part,  mar  dus  foar  in  part  ek  net.  Oan  de  iene  
kant  is  dat  nuttich  as  kontrôle  en  oan  de  oare  kant  
nedich  om  better  sicht  krije  te  kinnen  op  de  oare  
huzen  westlik  op  it  Hiem.  Der  sitte  yn  al  dy  akten  
wol  ûndúdlikheden,  dat  it  giet  hjir  foarearst  om  in  
foarlopige  rekonstruksje.  Wat  perioade  oanbelan-­
get  sitte  we  op’e  nij  yn  de  prekadastrale  tiid.  

It  hûs  op  de  súdwesthoeke  fan  it  Hiem

(eastlike  keamer)
1674:  In  ‘huijs  en  toebehorende  steed,  staende  
ende  gelegen  inde  gebuirte  Wommels  op  ’t  Hiem’  
(ynv.  47,  fol.  244  verso).
Omskriuwing:  It  hûs  is  beswierre  mei  it  kwotele  
ûnderhâld  fan  it  ‘hout  over  den  sloot  aen’t  hiem  
leggende’.
Neistlizzers:  Westlik  Pieter  Jetzes,  noardlik  ‘Ippe  
Doedes  huijsinge’  (hy  wenne  dêr  mooglik  net  
sels),  eastlik  Riemer  Douwes,  súdlik  net  neamd.
Bewenner:  net  neamd  (mar  sjoch  ûnder  1675).
Ferkeaper:  Griet  Sybes  widdo  Meve/Meie  
Romckes.
Keaper:  Claes  Sakeles,  te  Harns.
Keapsom:  100  gg.

Taljochting:
-­      Mei  eastlik  (it  hôf,  nim  ik  oan,  fan)  Riemer  
   Douwes  en  westlik  Pieter  Jetzes  (folget),  moat  
   it  hjir  gean  om  in  keamer  op  de  eastside  fan  it  
   hûs.  Nei  de  ferkeap  bliuwt  ferkeapster  Griet  
   Sybes  dêr  noch  wenjen  (folget).

1675:  In  ‘huijs  ende  steed  staende  binnen  Wom-­
mels  vs.  op  ’t  Hiem    (ynv.  47,  fol.  252  verso).  
Omskriuwing:  Beswierre  mei  it  kwotele  ûnderhâld  
fan  it  ‘ganghout  aen’t  hiem’.
Neistlizzers:  net  neamd.
Bewenner:  Griet  Me(v)is,  d.i  Griet  Sybes  widdo  
Meie/Me(v)is  Romckes.
Ferkeapers:  de  erfgenamten  fan  Claes  Saeckeles.
Bod:  Heert  Ruerds  en  Jantie  Hylckes.
Keaper  (niaar,  mei  konsint):  Riemer  Douwes,  ‘van  
naastlegers  wege’.
Keapsom:  72  gg.  

Taljochting:
-­      Riemer  Douwes  wurdt  hjir  eigener  fan  de  
eastlike  helte  fan  it  hûs.  Sels  wenne  hy  mear  nei  
it  noarden  ta,  mei  by  dat  hûs  in  grut  hôf  oan  de  
eastside  fan  it  Hiem.

-­      Omdat  Riemer  Douwes  as  neistlizzer  neamd  
wurdt,  moat  dat  hjir  hast  wol  betsjutte  dat  syn  
grutte  hôf  (sjoch  boppe)  doetiids  mear  nei  it  
suden  ta  rûn,  faaks  oan  de  Suderhaven  ta.  As  dat  
sa  is,  dan  sil  yn  1675  de  eastside  fan  it  Hiem  
noch  net  beboud  west  ha  (en  kin  de  grûnpacht  
oan  de  pastorije  foar  in  grutter  hôf  as  letter  jil-­
den  ha,  wat  noch  neier  útsocht  wurde  moat).

-­      Heert  Ruerds  en  Jantie  Hylckes  binne  wier-­     
   skynlik  foarâlden  fan  de  lettere  Hiemstra’s  fan
   it  Hiem.

(westlike  keamer)
1676a:  In  ‘huis  en  stede’  (ynv.  47,  fol.  265).
Omskriuwing:  Frij  fan  grûnpacht.
Neistlizzers:  net  neamd.
Bewenners:  de  keapers.
Ferkeaper:  Meije  Lolkes  cum  soc.
Keaper:  Hessel  Wibes  en  Romkje  Pieters,  man  
en  frou  te  Wommels.
Keapsom:  55  gg.

Taljochting:
-­       Sjoen  de  gegevens  fan  sawol  1675  (oer  in  heal  
hûs  oan  de  Steechkant)  as  1719  (allínnich  
de  twa  huzen  op  it  Hiem  oan  de  kant  fan  de  
Suderhaven  wiene  doe  frij  fan  grûnpacht),  gean  
ik  der  fanút  dat  Hessel  Wibes  en  Romkje  Pieter  
hjir  in  al  troch  harren  bewenne  keamer  yn  de  
westside  fan  it  hûs  keapje.

(midden-­keamer)
1676b:  In  ‘sekere  deurgaende  hal[v…]e  huisinge  
cum  annexis’  (ynv.  47,  fol.  271  verso).
Omskriuwing:  Frij  fan  grûnpacht.
Neistlizzers:  noardlik  Epo  Doedes,  eastlik  Riemer  
Douwes.
Bewenner:  net  neamd,  mar  mooglik  de  keapers.
Ferkeaper:  Pieter  Jetzes,  te  Wommels.
Keaper:  Hessel  Wybes  en  Romkje  Pieters,  man  
en  frou  te  Wommels.
Keapsom:  90  carg  (it  gerjocht  wiist  ‘consent  op  
de  koop’).

In  foto  út  ca.  1895  mei  op  it  súdwesten  fan  it  Hiem  noch  
twa  huzen.  It  hûs  dat  sintraal  stiet  yn  dizze  bydrage  is  
wierskynlik  it  wite  hûs  yn  it  midden.  (De  foto  is  in  útsnijing  
út  Bokma  en  Kuipers  1985:18;;  bewurking  JM)  

Taljochting:
-­      Hessel  Wybes,  earder  al  bewenner  fan  de  
westside  fan  dit  hûs  (sjoch  boppe),  wurdt  yn  
1672  neamd  as  súdlike  neistlizzer  fan  doe  tink  
it  twadde  hûs  fanôf  de  Suderhaven  (ynv.  47,  
fol.  241).  Mei  oare  wurden,  hy  wie  doe  dus  
mooglik  al  eigener  en/of  bewenner  fan  (in  part  
fan)  de  westlike  helte  fan  dit  hûs.  Ofkomstich  
fan  Frentsjer  en  troud  yn  1663  (attestaasje  
Frentsjer  31.1.1663)  mei  Romckien  Pieters  fan  
Wommels,  wie  Hessel  Wybes  yn  Wommels  –  
neidat  hy  dêr  op  11.12.1663  op  belidenis  doopt  
waard  –  yn  de  perioade  1687  oant  en  mei  1713  
gauris  âlderling.

-­       Pieter  Jetzes  wurdt  ek  yn  1674  neamd  (sjoch  
boppe).  It  liket  dêrop  dat  dit  hûs  tydlik  yn  
trijen  bewenne  west  hat,  mei  Pieter  Jetzes  yn  it  
midden.

(eastlike  keamer)
1693a:  In  ‘een  vierde  part  van  een  huisinge  en  
hovinge  [op]  de  gebeurte  het  hiem  genaamt’  (ynv.  
48,  fol.  192).
Omskriuwing:  Frij  fan  grûnpacht.  De  ferkeapers  
‘presenteren  bij  decreet  van  desen  Ed.  Geregte  

belast  met  het  quotele  onderhoud  van  het  hout  en  
steijger  aan  het  voors.  gebuirte  gelegen’.
Neistlizzers:  Westlik  en  noardlik  (noardwestlik:  
hiem  resp.  hûs)  Ype  Doedes,  eastlik  de  ferkeapers,  
westlik  Hessel  Wijbes.
Bewenners:  Gerben  Michels  cum  uxore  en  Yts  
moij,  as  hierders.
Ferkeapers:  ‘Jetse  Riemers  sal.  nagelaten  wees-­
kinderen  gevoegt  met  haar  moeder  beneffens  
Eelcke  Tiepkes  als  armvoogd  tot  Cubaardt’  
(sjoch  ek  1693b).
Keapers:  Simon  Jansen  en  Heertie  Heerts.
Keapsom:  37  carg.

Taljochting:
-­       It  giet  hjir  om  net  mear  as  in  keamer,  earder  
besit  fan  Riemer  Douwes  (sjoch  by  1673).  De  

binne  bernsbern  fan  Riemer  Douwes  dy’t  mei  
de  mem  ûnder  de  soarch  fan  de  earmfâden  fan  

-­      Gerben  Michels  en  Wybrich  Dirx  wurde  

31.1.1692  op  belidenis  doopt.  Hja  wienen  fan  
hûs  út  dus  Dgs.  of  RK.  Letter  keapje  hja  in  hûs  
op’e  westside  fan  de  Terp.

-­       Symen  Jans  wie  mr.  kleanmakker  en  keapman  
‘lakenkoper’  te  Wommels    Hy  en  Heertie  
Heerts  wennen  sels  yn  1692  oan  de  Keatsebaan  
en  wiene  eigeners  fan  mear  huzen  yn  Wom-­
mels.

1693b:  ‘drie  vierde  parten  van  een  huis  en  stede  
cum  annexis  in  de  gebuerte  het  hiem  genaamt  
alhier  in  den  dorpe  Wommels’  (ynv.  48,  fol.  192  
verso).
Omskriuwing:  frij  fan  grûnpacht,  mar  beswierre  
mei  it  kwotele  ûnderhâld  fan  ‘het  hout  en  steijger  
aen  vs.  gebuerte  gelegen  (…)  w.  Jetse  Riemers  
nagelatene  wed.  en  kinderen  door  armoede  
(Godt  betert)  aan  de  armvoogden  van  Cubaardt  
vervallen  (…)  waar  nogh  bij  comt  sekere  hovinge  
oostwaarts  ter  sijde  aangelegen,  met  nogh  de  
geregte  helfte  van’t  kleinhuis  [in  skuorke?]  in  de  
thuin  gelegen,  streckende  de  vs.  thuin,  of  hovinge  
voor  van  Ype  Doedes  eschen  boom  af  oostwaarts  
aan  op  een  rojinge  van  drie  paalties  die  de  res.  
verkopers  aldaar  tot  een  scheijdinge  hebben  
geslagen,  alwaar  een  staket  behoor[lick]  bij  de  
copers  en  resp.  vercopers  bij  de  eerste  gelegenheit  
sal  worden  gemaakt,  dogh  is  bedongen  dat  men  
daar  toe  het  kleinhuis  geheel  en  al  te  [….]  tot  
stakettinge  can  dienen’.
Neistlizzers:  Westlik  en  noardlik  (noardwestlik:  
hiem  en  hûs)  Ype  Doedes,  eastlik  de  ferkeapers,  
westlik  Hessel  Wybes.
Bewenners:  Gerben  Michels  cum  uxore  en  Yts  
moij.
Ferkeapers:  erven  Riemer  Douwes,  d.i.  Geertie  
Douwes  en  Fedde  Riemers,  beiden  te  Wommels,  
mei  Eelke  Tiepckes  as  earmfâd  en  ‘onderholder’  
fan  ‘sal:  Jetse  Riemers  vnd.  nagelaten  wed:  en  
minderjarige  kinderen’,  wenjend  te  Kûbaard,  al-­
legearre  as  erfgenamten  fan  Riemer  Douwes,  yn  
libben  ‘mr.  kleermaker’  te  Wommels.
Keapers:  Symen  Jans  en  Heertie  Heerts,  man  en  
frou  te  Wommels.
Keapsom:  112  carg.  (gerjocht  wiist  konsint).

Taljochting:
-­      We  ha  hjir  mei  in  (íen)  hûs  fan  silger  Riemer  
Douwes  te  dwaan,  mei  (yn  1693)  as  erfgenam-­
ten:  
a.  dochter  Geertie  fan  soan  Douwe  Riemers,  b.  
de  bern  en  widdo  fan  soan  Jetse  Riemers  en  c.  
soan  Fedde  Riemers.  Fedde  Riemers  en  Sipk  
Lous,  man  en  frou  te  Wommels,  dogge  dêr  yn  
15.8.1675  belidenis.  Yn  1701  binne  hja  oan  
harren  soan  Lou  Feddes  76  carg.  schuldig  foar  
in  ko  (hypotheekb.  64,  fol.  341).

-­       Earder  ha  ik  al  ûndersteld  dat  by  dit  hûs  in  
bleek,  mooglik  yntusken  mei  ek  in  stikje  hôf,  
op’e  eastside  fan  it  Hiem  lei,  d.i.  in  eigen  stikje  
grûn  yn  it  grutte  hôf  dat  Riemer  Douwes  dêr  
hie.  Dat  soe  ferklearje  kinne  dat  der  gjin  grûn-­
pacht  betelle  waard.

  
(it  westlike  part)
1719:  In  ‘huijsinge  en  hieminge  cum  annexis’  
(ynv.  49,  fol.  206).
Omskriuwing:  Frij  fan  grûnpacht  en  hier.
Neistlizzers:  Westlik  en  súdlik  ‘de  vaart’,  noardlik  
Laes  Wybes,  eastlik  keapman  Jan  Piebes.  
Bewenners:  de  ferkeapers.
Ferkeapers:  Hessel  Wijbes  en  syn  frou  Romkjen  
Pijtters,  beiden  te  Wommels.
Keapers:  Pieter  Arjens  Nauta,  mr.  kûper  en  syn  
frou  Geertie  Sijbes,  ek  ynwenners  fan  Wommels.

Taljochting:
-­     Noardlike  neistlizzer  Laes  Wybes  (yn  1731  
mei  de  tanamme  Hieminga;;  folget)  wie  yn  
1719  al  eigener  fan  twa  oare  huzen  op  it  Hiem:  
sûnt  1718  fan  dêr  it  twadde  en  sûnt  1709  fan  
it  tredde  hûs  fanôf  de  Suderhaven  (wêroer  in  
oare  kear).

-­      Oer  Jan  Piebes,  earder  (yn  1714)  en  letter    mei  
   de  tanamme  Sterringa,  sjoch  myn  oare  stikje  
   oer  it  Hiem.
-­       Ferkeapers  Hessel  Wibes  en  syn  frou  Romkje  
Pieters  binne  in  foarbyld  fan  in  algemien  
patroan.  In  pas  troud  stel  begjint  faak  yn  in  
keamer;;  komme  der  bern,  dan  wurdt  nei  mear  
romte  omsjoen;;  binne  de  bern  it  hûs  út,  of  falt  
de  man  of  frou  der  by  wei,  dan  is  it  einstasjon  
wer  in  keamer.

-­       Pieter  Arjens  Nauta  troude  te  Wommels  op  
9.4.1719  Geertie  Siebes  fan  Weidum  (faaks  
troude  hy  2e  Waaksens  9.10.1731  mei  Wil-­
lemke  Sierks  fan  Wommels.)

1723:  In  ‘huijsinge  en  hieminge  cum  annexis’  
(ynv.  50,  fol.  14  verso).
Omskriuwing:  Frij  fan  grûnpacht;;  mei  noch  ien  
jier  hier  ta  profyt  fan  de  keapers.  By  it  hûs  heare  
fêste  ‘legersteden’  oftewol  grêven.
Neistlizzers:  Westlik  en  súdlik  de  ‘Vaert’,  noardlik  
de  keaper,  eastlik  Jan  Piebes  Sterringa.
Bewenners:  Edo/Ede  Stienstra  cum  uxore  (mei  
de  frou).
Ferkeapers:  Pijtter  Arjens  Nauta,  skoalmaster  en  
kûper  te  Waaksens  en  syn  frou  Geertie  Sybes.
Keapers:  Laas  Wiebes  Hiemstra  (letter  Hie-­
minga)  en  syn  frou  Trijntie  Heerts,  beiden  te  
Wommels.

Taljochting:
-­       Laas  Wybes,  boer  op  Westerlittens  ûnder  
Wommels,  tr.  1e  Wo  5.4.1696  Pytrick  Wat-­
zes  fan  Kûbaard  en  2e  Wo  13.1.1709  Trijntie  
Heerts,  widdo  fan  Ate  Gerbens.  Hy  wurdt  yn  
dizze  akte  ‘Hiemstra’  neamd,  mar  dat  is  in  
fersin  (sjoch  hjirnei  ûnder  1731).  

-­       Ede  Stienstra  en  syn  frou  Albertie  Jans  
   ferhuzen  letter  nei  it  hûs  op  de  súdeasthoeke  
   fan  it  Hiem  (sjoch  it  oare  stikje  oer  it  Hiem).

(it  hiele  hûs)
1731,  1749:  Laes  Wiebes  Hieminga  wurdt  yn  
1731  neamd  as  westlike  neístlizzer  fan  it  hûs  
súdeastlik  op  it  Hiem  (sjoch  myn  oare  stikje  oer  it  
Hiem).  Syn  frou  is  dan  Trijntje  Heerts  en  dêrmei  is  
hy  sûnder  mis  deselde  persoan  as  de  Laes  Wybes  
Hiemstra  fan  1723.  En  as  Laas  Wiebes  Hieminga,  
tsjerkfâd  te  Wommels,  trout  hy  3e  27.6.1734  mei  
Sjoerdtje  Jelles  fan  Tsjalhuzum.Yn  1749  libbet  
Laas  Wybes  net  mear,  want  der  is  dan  sprake  fan  
‘Laas  Wybesz  erven’  (Nieuwland  en  Van  Dalfsen  
1983:140).  Hy  liet  op  de  westside  fan  it  Hiem  
trije  huzen  nei,  wêrfan  it  hoekhûs  úteindlik  tafoel  
oan  dochter  Hieke  Lases  (folget).  Bewenner  wie  
tuskentroch  mooglik  Tjalling  Paulus,  skipper  op  
Boalsert  (sjoch  hjirnei  ûnder  1768),  mar  âldste  
soan  Watse  Lases  hat  dêr  tink  ek  tydlik  wenne.  (1)  

1768:  In  ‘huisinge  en  hove  cum  annexis’  (ynv.  67,  
fol  234).
Omskriuwing:  It  hûs  moat  nei  ûnienichheid  
oer  it  testamint  fan  Taeke  Lases  Hieminga  (dd.  
5.6.1758)  troch  dy  syn  widdo  Ymtien/Ymkjen  
Hettes  Sjonstra,  boerinne  te  Easterein,  oerdien  
wurde  oan  har  skoansuster  Hieke  Lases.  (Dat  it  
om  dít  hûs  giet,  blykt  út  lettere  gegevens.)
Neistlizzers:  net  neamd.
Bewenner:  Sijtske  widdo  Tjalling  Paulus,  hierder.
Ex-­eigener:  Taeke  Lases  Hieminga,  boer  te  
Easterein.  
Nije  eigener:  Hieke  Lases,  troud  mei  Jochum  
Jans,  mr.  weinmakker  te  Wytmarsum.  

Taljochting:
-­       Sijtske  Arjens  (fan  Tsjom)  wie  de  twadde  frou  
   fan  Tjalling  Paulus,  skipper  op  Boalsert.  Hja  
   trouden  te  Wommels  yn  maart  1741.
-­      Neistlizzers  wurde  net  neamd,  mar  sjoch  de  
   gegevens  hjirnei  fan  1770  en  1771.

1770:  In  ‘huis  bestaande  in  twee  kamers  en  een  
voorhuis’  cum  annexis  (ynv.  52,  fol.  76  verso).
Omskriuwing:  Frij  fan  grûnpacht,  mar  belêste  mei  
noch  ien  jier  hier  à  16  carg.  oant  maaie  1771  ta  
profyt  fan  de  ferkeaper.  Dy  ferkeaper  hold  ‘aen  
sich  (…)  de  jonge  esche  bomen  om  voor  haar  

fan  ‘straat,  stalt  en  secreten  [hûskes]’.
Neistlizzers:  (westlik)  de  ‘Bolswaarder  vaart’,  
noardlik  Sie(t)ske  Durks  en  eastlik  ‘de  gemene  
straat.’
Bewenner:  Pieter  Annes.
Ferkeaper:  Hieke  Lases,  widdo  fan  Jochem  Jans  
te  Wytmarsum.
Keaper:  Livius  (Lévie)  Wijngaarden,  skipper  te  
Wommels.
Keapsom:  150  gg.  of    210  carg.

It  Wommelser  Hiem  yn  
1832  (1821/1822)  (argyf  
Littenseradiel;;  bewurking  
JM)

Taljochting:
-­      Dat  it  hjir  om  it  hoekhûs  giet,  kinne  we  út  de  
   namme  fan  de  keaper  opmeitsje  (sjoch  hjirnei  
   ûnder  1771).
-­      Noardlike  neistlizzer  Sieske/Sietske  Durks  
   kaam  fan  Wommels,  mar  wenne  te  Skalsum.
-­       In  Pijtter  Annes  en  Klaaske  Rintjes  litte  yn  
   1768  en  1771  bern  dope.  Hja  ha  ek  yn  Kûbaard
   wenne.
-­      Hieke/Hijlk  Lases  fan  Wommels,  dêr  doopt  
   5.5.1713  as  dochter  fan  Laas  Wybes  en  Trijntje
   Heerts,  troude  yn  1734  (3e  prokl.  2.5.1734)  
   mei  Jochem  Jans  fan  Wytmarsum.
-­       Skipper  Livius  Wijngaarden,  berne  Appels-­
   gea  29.5.1746,  doopt  op  belidenis  te  Wommels
   7.5.1775,  giet  op  25.11.1770  in  skuld  oan  fan  
   201  carg.  by  Hieke  Laases  foar  de  keap  fan  it  
   boppesteande  hûs  (folget).

1771:  In  ‘huis  bestaande  in  twee  kamers  en  een  
voorhuis  cum  annexis’  (ynv.  67,  fol.  286).
Omskriuwing:  Eigener  Wijngaarden  hat  yn  ferbân  
mei  de  keap  fan  dit  hûs  in  skuld  fan  100  carg.  oan  
sekretaris  Jacobus  van  der  Kolk  en  fan  201  carg.  oan  
Hieke  Lases,  widdo  Jochem  Jans  te  Wytmarsum.
Neistlizzers:  Westlik  de  ‘Bolswarder  Vaart’,  
noardlik  Sie(t)ske  Durks,  eastlik  ‘de  gemene  
Straat’  en  súdlik  ‘de  Have’.
Krediteur:  Hieke  Lases.
Bewenner:  Net  neamd,  mar  grif  de  eigener  sels.
Eigener:  Livius  Wijngaarden,  snikskipper  te  
Wommels  en  syn  frou  Sibbeltie  Hendriks.
      
Taljochting:
-­   De  skuld  fan  100  carg.  betelle  skipper  
Wijngaarden  rjochtstreeks  oan  sekr.  Van  der  
Kolk,  wylst  de  skuld  fan  201  carg.  oan  Hieke  

-­
gaarden  en  syn  frou  holden  dêrnei  in  skuld  fan  
255  carg.  oer  oan  Van  der  Kolk,  mei  as  ûnder-­
pân  it  hûsrie  en  ‘ons  scip  en  recht  van  dien  op  
Sneek,  Leeuwarden  en  Franeker  te  varen  en  
vice  versa’  (ynv.  67,  fol.  285).

skuld  fan  goed  14  gûne  oan  Tiele  Elias  Tiele-­
man,  sylmakker  op  ’e  Jouwer  (mei  in  dochter  
yn  Wommels),  ‘als  reste  van  meerdere  we-­
gens  coop  en  leverantie  van  een  nieuw  seil  op  

dezelfs  snikke  sambt  reparatie  van  een  oud  seil’  
(ynv.  7,  fol.  16),  wylst  hy  en  syn  frou  Sibbeltje  
ek  noch  300  carg.  skuldich  binne  oan  Domi-­
nicus  Terpstra  fan  Ried,  no  mei  as  ûnderpân  
spesjaal  ‘ons  thans  gecogte  huis  tot  Wommels  
sampt  snikschip  voor  de  helfte  bij  mij  debiteur  
van  Enne  Baukes  gekogt  volgens  quitantie  
de  dato  den  3  Sept.  1770’  (ynv.  67,  fol.  288  
verso,  akte  dd.  26.10.1771).  (NB:  Enne  Baukes  
fan  Wommels  trout  dêr  4.3.1770  mei  Grietje  
Johannes,  ek  fan  Wommels.  Hja  gongen  nei  
Harns,  yn  1771  krije  hja  dêr  harren  earste  bern,  

Baukes,  molenaar,  as  doopheffer  fan  Harmke,  

Taekjen  Ennes.)
    
1776:  In  ‘Huisinge  cum  annexis’  (ynv.  7,  fol  28).
Omskriuwing:  Livius  Wijngaarden  te  Boalsert  fer-­
siket  Pietie  Pieters,  widdo  Hessel  Aards  te  Wom-­
mels  om  de  ‘haar  in  gebruik  hebbende  huisinge  
cum  annexis  op  12  mei  1777  te  verlaten’.  
Eigener:  Livius  Wijngaarden,  no  te  Boalsert.
Bewenner:  Pietie  Pieters,  widdo  Hessel  Aards.

Taljochting:
-­       Livius  Wijngaarden  en  Sibbeltje  Hendriks  
   ferhuzen  yn  1776  fan  Wommels  nei  Boalsert  

   bekend  hiene  hja  mar  ien  hûs  yn  Wommels.
-­      Op  21.6.1733  trouwe  te  Hidaard  Hessel  Aarts  
   en  Pijtje  Pieters,  beiden  fan  Hidaard.  Hessel  
   Aarts  wie  dêr  boer,  tsjerkfâd  en  âlderling.

1778:  ‘huis  en  erve’  (ynv.  52,  fol.  231).
Omskriuwing:  Frij  fan  grûnpacht;;  maaie  1778  
frij  fan  hier,  oant  dan  foar  26  carg.  foar  rekken  
fan  de  bewenners  en  ta  profyt  fan  de  ferkeaper.  It  
hûs  is  belêste  mei  it  ûnderhâld  fan  ‘straat,  stalt  en  
secreet’.
Neistlizzers:  Westlik  de  ‘Bolswarder  Vaart’,  
noardlik  Minne  Pieters,  eastlik  de  ‘gemene  Straat’  
en  súdlik  ‘de  Have’.
Bewenners:  Durk  Lubbronk  en  Aaltie  Gerbens  
(nét  neamd  as  troude  lju).
Ferkeaper:  Livius  (Lévie)  Wijngaarden.
Keaper:  Tjepke  Jans,  te  Wommels.
Keapsom:  204  gg.  of  295  carg.

Taljochting:
-­      Noardlike  neistlizzer  Minne  Pieters  is  belang-­
   ryk  om  letter  útmeitsje  te  kinnen  hokker  akte  
   oer  it  twadde  hûs  fanôf  de  haven  giet.

   en  yn  1765  as  ‘mr.  kleermaker’  te  Wommels.  
   Oer  syn  hûsgenoat  Aaltje  Gerbens  ha  ik  gjin  
   gegevens  fûn.  (2)
-­       Tjepke  Jans  wie  ‘snikschipper’  (folget)  en  
   troude  te  Wo  20.6.1762  mei  Gertje/Geertje  
   Gepkes.  Sy  stoar  op  30.1.1814  te  Wommels  as  
   widdo  fan  Tjepke  Jans  Tjepkema.

1800:  In  ‘huis  en  erve,  bestaande  uit  twee  kamers  
en  een  voorhuis’  (ynv.  69,  fol.  129).
Omskriuwing:  Frij  fan  grûnpacht.  Eigener-­
bewenner  Tjepke  Jans,  snikskipper  te  Wommels,  
hat  foar  de  keap  fan  dit  hûs  in  skuld  fan  goed  278  
gg.  oan  Livius  Wijngaarden  te  Boalsert,  dy’t  op  
syn  bar  noch  yn  it  kryt  stiet  by  sekretaris  Van  der  
Kolk.  Dy  nimt  it  tegoed  fan  Wijngaarden  foar  syn  
rekken  en  wurdt  dan  de  nije  krediteur  fan  Tjepke  
Jans.
Neistlizzers:  westlik  de  ‘Bolswaarder  Vaart’,  
noardlik  Minne  Pieters,  eastlik  de  ‘gemene  Straat’  
en  súdlik  ‘de  Have’.
Eigener-­bewenner:  Tjepke  Jans  (nei  1811  
Tjepkema).

1832:  Huis  en  erf  (Van  der  Vaart  en  Talsma  
1994:53).
Omskriuwing:  Perseel  nûmer  16,  legger  nûmer  
96,  grutte  144  m2;;  yn  1814  en  1831  nr.  11.
Eigener:  Tetman  Jentjes  Harsta  (x  Doedje  
Tjepkes  Tjepkema).

Taljochting:
-­      Op  21.7.1831  stjert  te  Wommels  yn  hûs  nr.  11  
   (oanjefte  22.7.1831,  side  11)  Tetman  Jentjes  
   Harsta,  arbeider,  âld  56  jier,  man  fan  Doedje  
   Tjepkes  Tjepkema,  dochter  fan  Tjepke  Jans  
   Tjepkema  en  dy  syn  frou  Geertje  Gepkes.

Oer  hûs  en  hiem

Noch  op  it  ein  fan  de  19e  ieu  stie  op  de  súdwest-­
hoeke  fan  it  Hiem  in  hûs  (sjoch  it  wite  hûs  op  de  
foto,  d.i.  nûmer  16  yn:  Van  der  Vaart  en  Talsma  
1994:53).  Dat  hûs  waard  net  lang  nei  1900  ôfbrût-­
sen,  wat  betsjutte  kin  dat  it  âld  wie  en  dêr  yn  1832  

gean.  De  eigeners  fan  1832  binne  de  dochter  en  

De  Suderhaven  yn  de  jierren  fyftich  fan  de  foarige  ieu  
(foto:  collectie  H.W.  Kuipers)

skoansoan  fan  de  eigeners  fan  1777.  Oarssein,  
grutte  kâns  dat  it  hûs  dêr  yn  1777  al  stie.
Der  is  yn  de  akten  wat  aparts  mei  dit  hoekhûs.  
Op  de  kadasterkaart  út  1832  (feitlik  1811/12)  leit  
deun  noardlik  fan  it  hoekhûs  ek  in  hûs,  dan  besit  
fan  de  diakonije  (de  nûmers  17  en  18  yn  Van  der  
Vaart  en  Talsma  1984:53).  Lykwols,  dêr  twa  
huzen  strookt  net  mei  de  akten  út  de  18e  ieu.  
Dat  is  te  sizzen,  yn  gjinien  fan  de  boppeneamde  
akten  is  sprake  fan  it  mienskiplik  ûnderhâld  fan  
in  muorre  of  sels  mar  fan  in  stek  mei  in  noardlike  
neistlizzer.  Mooglik  is  dy  neistlizzer  earst  út  de  
perioade  1812-­1832,  mar  dat  moat  dan  neier  ûn-­
dersocht  wurde.  Foarlopich  gean  ik  der  fan  út  dat  
yn  de  18e  ieu  noardlik  fan  it  hiem  by  it  hoekhûs  
it  smelle  steechje  lei  dat  dêr  op  de  kaart  fan  1832  
(neffens  gegevens  út  1811/12)  oanjûn  wurdt.  
Presys  dat  steechje,  net  mear  as  in  gong,  kin  dan  
de  reden  wêze  dat  yn  dy  akten  net  it  mienskiplik  
ûnderhâld  fan  in  stek  mei  de  noardlike  neistlizzer  
neamd  wurdt.    
  
Wat  út  de  akten  nei  foaren  komt  is  dat  it  hoekhûs,  
frij  fan  grûnpacht,  belêste  wie  mei  it  ûnderhâld  
fan  ‘straat,  stalt  en  secreet’  (yn  1770  is  sprake  fan  
‘secreten’  en  yn  1777  fan  ‘secreet’).  By  it  ûnder-­
hâld  fan  dy  strjitte  giet  it  om  it  kwotele  ûnderhâld  
fan  de  ‘[al]gemene  Straat’  of  ‘Steeg’  oan  de  east-­
side  fan  it  hûs  en  dat  (algemiene)  stalt  of  hûske  sil  
wol  tusken  twa  hiemen  yn  by  de  Trekfeart  lein  ha,  
oan  de  ein  fan  it  steechje  dat  dêr  op  de  kadaster-­
kaart  fan  1832  oanjûn  wurdt.  Of  lei  dêr  allinnich  
it  hûske  en  moatte  we  dat  stalt  oan  it  ein  fan  de  
‘gemene  Straat’  oan  de  Suderhaven  sykje?  En  wie  
it  dan  identyk  oan  it  (yn  oare  akten)  saneamde  
‘noorderstalt’?  It  soe  dan  nammentlik  dy  namme  
te  tankjen  ha  kinne  oan  de  lizzing  dêr  oan  de  
noardside  fan  de  Suderhaven  (dat  oan  de  súdkant  
ek  in  mienskiplik  stalt  hie),  mar  we  witte  it  net.  It  
kin  ek  gewoan  sa  wêze  dat  dat  noarderstalt  noard-­
lik  op  it  Hiem  oan  de  Trekfeart  lei.  Net  allinnich  
moasten  ek  grutte  skippen  earne  oanlizze  kinne,  
ek  de  doarpsherberch  lei  dy  kant  op.

Letter  mear  oer  de  westside  fan  it  Hiem.

Noaten:

1.     Faaks  wie  Watse  Lases  [Hieminga]  yn  1759  eigener  of  
mei-­eigener  fan  it  bewuste  hoekhûs.  Hy  hoecht  dan  
nammentlik  net  mei  te  beteljen  oan  it  útslatten  fan  de  
Suderhaven  omdat  hy  ‘onmagtig  is  tot  diergelijke  ex-­
traordinaire  uitgave,  sijnde  een  man  die  door  lichaams-­
quaale  niet  kan  verdienen’  (argyf  gem.  Littenseradiel  
nûmer  41-­35).  Watse  Lases  libbet  noch  yn  1768,  mar  
dielt  dan  net  mei  in  hûs  yn  de  erfenis  fan  syn  heit  Laas  
Wybes  resp.  syn  broer  Take  Lases  Hieminga.  Hij  krijt  
dan  net  mear  as  115  carg.  en  15  st.  mei  noch  ‘drie  
silvere  ducatons’.  Ien  en  oar  lit  de  yndruk  efter  dat  hy  
troch  syn  broers  en  suster  ûnderholden  waard.

2.      Durk  Lubbronk  fan  Wommels  (1770)  moat  net  fertize  
wurde  mei  Durk  Lubbronk  fan  Hinnaard,  dêr  yn  1770  
skoalmaster,  troud  Hinnaard  9.8.1771  mei  Hinke  
Douwes  fan  Baard.  Dizze  Lubbronks  binne  grif  
neikommelingen  fan  Dirk  Dirkz,  ‘metselaarsgezel’  fan  
Frentsjer,  dy’t  op  1.7.1711  te  Wommels  trout  mei  Antje  
Douwes  fan  Wommels.  Dy  litte  dêr  yn  1715  in  dochter  
Gertie  dope  en  yn  1735  litte  Dirck  Dirckz  en  Gertie  
Dirks  (troud  yn  1734,  hy  doe  fan  Húns)  in  dochter  
Antie  dope  mei  as  doophâlder  ‘Dirck  Dircks  Lobbe-­
ronk’,  de  heit  fan  Gertie.  Yn  1711  is  Dirck  Dircksz  (I),  
‘adsistent’  fan  Hinnaarderadiel  wurden.  Hy  is  dan  mei  
syn  frou  Antie  Douwes  100  carg.  skuldich  oan  Boukjen  
Sybrens,  widdo  Louw  Feddes  te  Spannum  (ynv.  66,  
fol.  175).    

Ferwizingen:

1983   De  Quotisatiekohieren,  Deel  3.  Ljouwert:  Fryske  
   Akademy.

Van  der  Vaart,  J.H.P.  en  S.  Talsma
1994   Kadastrale  atlas  fan  Fryslân  1832,  Diel  8,  
   Hinnaarderadiel.  Ljouwert:  Fryske  Akademy.

Nei  de  Frânske  tiid  falle  de  skoallen  net  mear  
ûnder  de  ferantwurdlikheid  fan  de  tsjerken  mar  
nimt  de  oerheid  dit  oer.  Om’t  der  neffens  meardere  
âlden  net  genôch  oandacht  jûn  wurdt  oan  gods-­
tsjinstûnder-­wiis  wurdt  yn  1872  in  eigen  kristlike  
skoalle  boud  oan  de  Hottingawei.  Nei  de  doleânsje  
wolle  ek  de  herfoarmden  in  eigen  skoalle,  dy’t  yn  
1906  iepene  wurdt  oan  de  Hofkamp.
Beide  kristlike  skoallen  binne  hielendal  ôfhinklik  
fan  giften,  kollekten,  ensf.  en  moatte  har  hielendal  
sels  bedrippe.  Dat  wurdt  better  nei  de  saneamde  
skoalstriid  yn  1917,  wêrnei’t  it  kristlik  ûnderwiis  
deselde  rjochten  krijt  as  de  iepenbiere  steats-­
skoallen.
Yn  1920  wurdt  de  skoalle  oan  de  Hottingawei  
sletten  en  wurdt  in  nij  gebou  yn  gebrûk  nommen  
oan  de  Walperterwei,  mei  ek  in  ,,Ulo”-­ôfdieling.  
Yn  1968  fusearje  beide  kristlike  legere  skoallen  

Skiednis  fan  it  kristlik  ûnderwiis  yn  Wommels

en  wurdt  de  ,,Hofkampskoalle”  ôfbrutsen.  In  nije  

Walperterwei,  neist  de  iepenbiere  skoalle.
Yn  2007-­2008  wurde  beide  legere  skoallen  ôf-­
brutsen  en  komt  op  itselde  plak  in  nije  saneamde  
brede  skoalle  te  stean.  De  ‘earste  stien’  ,  ôfkom-­
stich  út  de  herfoarme  skoalle  oan  de  Hofkamp,  dy  
‘t  bewarre  bleau,  wurdt  no  opnij  ynmitsele  yn  de  
brede  skoalle.
Dizze  stien  waard  destiids  lein  troch  de  3-­jierrige  
Johanna  Ankerman,  dochter  fan  ds  Ankerman,  
dy’t  hjir  doedestiids  stie,  en  is  sa  in  stille  tsjûge  
fan  in  stikje  Wommelser  skoalskiednis.  

(Foto:  Op  ’e  Skille)

Reinder  Posthuma


